
UVOD

Dokumentom Izvještaj o realizaciji Programskih aktivnosti Općinskog načelnika za 2015.
godinu Općinski načelnik želi da pruži uvid u prioritetne programske aktivnosti koje su
realizovane od strane Općinskog načelnika i kompletne općinske administracije u izvještajnoj
godini.

Obaveza izrade ovakvog dokumenta i izvještavanja Općinskog vijeća i javnosti o provedenim
aktivnostima i obavljenim poslovima iz djelokruga rada lokalne samouprave u protekloj
godini, proizilazi iz statutarnih i zakonskih odredbi, te iz Programa rada Općinskog vijeća za
2016. godinu.

Programskim aktivnostima za 2015. godinu obuhvaćeni su najvažniji zadaci i obaveze
općinskih službi koje su od od interesa za građane, njihove organizacije, mjesne zajednice,
lokalnu privredu i sve druge oblasti koje prate razvoj naše lokalne zajednice. U skladu s tim,
ovaj Izvještaj predstavlja pregled aktivnosti koje su Općinski načelnik kao izvršno tijelo, ali i
kompletna općinska administracija i prateće službe preuzeli u 2015. godini i koji kao takav
može poslužiti za ocjenu rezultata rada lokalne samouprave u cjelini. Ovaj dokument bavi se
glavnim aktivnostima Općinskog načelnika prema područjima djelovanja, a na osnovu
izvještaja nadležnih službi, javnih preduzeća i ustanova.

Bez obzira na utvrđeni plan rada, prirodna nesreća, kao i druge društvene, političke i
ekonomske poteškoće koje su obilježile prethodne godine uveliko su usmjerile tok aktivnosti
lokalne uprave. Pored nepredviđenih situacija kojima smo se morali prilagoditi, nastojali smo
zadržati dosadašnji nivo kvaliteta pružanja usluga i obavljanja redovnih aktivnosti kako bismo
sve planirane obaveze i sve ugovorene projekte realizovali na vrijeme.

Iako smo i u 2015. godini značajan dio budžetskih sredstava morali preusmjeriti za
otklanjanje posljedica prirodne nepogode, treba naglasiti da smo budžetsku godinu uspješno
okončali i da njegova razvojna komponenta ni u jednom momentu nije bila upitna.  Tome u
prilog govore provedene aktivnosti i realizovani projekti iz oblasti biznisa i lokalnog razvoja,
infrastrukture, ruralnog razvoja, efikasnosti lokalne uprave, socijalnih programa, kulture,
sporta, mladih i dr.

Važno je potcrtati da se prilikom realizacije planiranih programskih aktivnosti i ciljeva u
izvještajnom periodu Općinski načelnik strogo vodio zakonskim odredbama koje regulišu
položaj, status, i obaveze Općine kao jedinice lokalne samouprave, Statuta Općine, odlukama
i stavovima Općinskog vijeća, kao i utvrđenim strateškim dokumentima.

Pošto je zasnovan na planskom aktu, cilj je kvalitetno, precizno i realno izvijestiti,
uvažavajući i sve objektivne i nepredviđene okolnosti koje su obilježile 2015. godinu.

PRIVREDA I LOKALNI EKONOMSKI RAZVOJ

Gračanička privreda je i u prošlogodišnjim teškim uslovima privređivanja postigla značajne
poslovne rezultate. To je rezultat, prije svega, rada menadžmenta firmi i uposlenika. Općina je
sa svoje strane činila sve kako bi bila efikasna u rješavanju zahtjeva privrednika, izgradnji
infrastrukture i dr. u funkciji stvaranja povoljnijeg ambijenta, ali i izgradnji partnerstva na
drugim projektima.

Nastavljena je kontinuirana saradnja sa poduzetnicima i sa nadležnim institucijama i višim
nivoima vlasti u cilju uočavanja uskih grla i otklanjanju barijera u efikasnijem poslovanju
privrednih subjekta.

Općinski načelnik je redovno razgovarao sa poduztnicima i bio na usluzi za rješavanja
problema iz općinske nadležnosti, te prisustvovao važnijim sastancima naših privrednika i
njihovim poslovnim partnerima. U više navrata je razgovarano s privrednicim i o prirodnim
nesrećama i otklanjanju posljedica elementarnih nepogoda te zajedničkim aktivnostima.

U prioritetu je bilo rješavanje zahtjeva privrednika (Izdavanje rješenja za obavljanje
djelatnosti koji su u nadležnosti Općine i isti se izdaju u minimalno kratkom roku). U
izvještajnom periodu izdato je 96 rješenja za obavljanje djelatnosti, 35 prijava pravnih lica za
početak obavljanja djelatnosti, a za trajni prestanak obavljanja djelatnosti izdato je 86
rješenja. Bitno je istaći da je u 2015.godini porastao broj registrovanih poljoprivrednih
proizvođača pa sada na području općine Gračanica ima registrovano 50 obrtaja iz te
djelatnosti.

U skladu sa novom metodologijom kroz projekat ILDP-a, a uz puno učešće Općinskog
razvojnog tima i partnerske grupe analizirana je realizacija Strategije Općine Gračanica za
period od 2011.-2020.godina i revizija Strategije 2015.-2020.godina. U skladu sa
metodologijom usvojena je Odluka na Općinskom Vijeću o izradi Plana kapitalnih investicija
Općine Gračanica  za period 2015.-2020.godina.

Radilo se na povezivanju privrednika Gračanice sa zainteresovanim poslovnim partnerima u
zemlji i inostranstvu i stvoren još povoljniji ambijent u cilju ulaganja domaćeg i stranog
kapitala na području općine, pružena je konkretna pomoć i partnerstvo u organizovanju sajma
poduzetništva i obrta „GRAPOS EXPO 2015“ Gračanica. Sajam je bio i ostao jedan od
najvažnijih segmenata promocije i podstreka za unapređenje privredne ponude općine
Gračanica. Opravdanost i neophodnost 6. Sajma poduzetništva i obrta potvrdio je veliki broj
izlagača i posjetilaca.

Kao i svake godine, tako i u 2015. godini budžet Općine bio je razvojni. Bitniji realizovani
projekti u 2015.godini su: projekat vodosnabdijevanja (bušenje istražne bušotine),
vodosnabdijevanje MZ Babići, MZ Malešići, MZ Džakule-Birkovac, kanalizacija
Mehmedovići – Džakule, Soko-Bukva, naselja „Bazen II“, kolektor fekalne kanalizacije
„Varoš“ te naselja Drama-Ritašići, rekonstrukcija puta MZ Soko-Oštrikovac, MZ Soko-
Bukva-Mehići, MZ Stjepan Polje-Crkvine, MZ Stjepan Polje-Malešići, MZ Prijeko Brdo –
Pribava, put ul. Šenik, put Drijenča-Lendići, Miričina-Durakovići, Doborovci-Panđurište
Doborovci-Džanani-Serhatlije, Džanani-Viništa-Rijeke, izgradnja mosta u MZ Lukavica te
most kod Sportske dvorane Luke, sanacija mosta u MZ Miričina, rekonstrukcija doma MZ
Malešići i MZ Gornja Orahovica, utopljavanje Sportske sale „Luke“, izgradnja poligona u
MZ Doborovci i MZ Buk, regulacija korita rijeke Sokoluše te čišćenje korita rijeke Sokoluše-
Drijenče, projekti unapređenja poljoprivrednog zemljišta, vodovodna mreža „Drama“, izdaci
za sanaciju klizišta a svi ostali bit će u izvršenju budžeta.

Iako su poplave u 2014. godini u privredi prouzrokovale značajnu štetu na proizvodnim
objektima kao i zastoj proizvodnje, a time i velike ekonomske gubitke, privreda na području
Općine se ubrzano oporavljala pa su zabilježene i nove investicije u proizvodne i
poslovne objekte. U toku je izgradnja ili su završeni slijedeći poslovni i proizvodni objekti:

Najveća započeta investicija u   2015. godini u stambenoj izgradnji je objekat
kolektivnog stanovanja u Gračanici-Čiriš sa 22 stambene jedinica investitora "SAGRA" d.o.o.

INVESTITOR OBJEKAT LOKACIJA korisna površina
"RPC SUPERFOS
BALKAN " d.o.o.

proizvodni Gračanica 3135 m2

"MIRNA" d.o.o. proizvodni sa prodajnim
dijelom

Gračanica 3660 m2

"INDEX" d.o.o. poslovno -proizvodni Gračanica 6700 m2
"ISOWOOD" d.o.o. proizvodni – III objekat Stjepan Polje 2150 m2
"BEMA BA" d.o.o. dogradnja proizvodnog

objekta
D. Lohinja 750 m2

"SUMAN" d.o.o. upravna zgrada i
proizvodni  pogon
Graplasta adaptacija i
obnova

Gračanica 2090 m2

PRIM CO
COMPANY“ d.o.o.

poslovno -proizvodni D. Orahovica 600 m2

UKUPNO NOVIH KVADRATA PRIVREDNIH OBJEKTA 19085 m2

INFRASTRUKTURNI I DRUGI PROJEKTI

Red.br. Donator

Iznos
sredstava

(KM) Naziv projekta
Vrijeme

apliciranja/realizacije

1.
Federalno Ministarstvo
prostornog uređenja 20.000,00 Pravoslavna crkva

Realizacija u 2016.
godini

2.
Federalno Ministarstvo
kulture i sporta 10.000,00

Sanacija nacionalnog
spomenika „Konak“
kroz tekuće
održavanje (Čišćenje
potkrovlja i zamjena
oluka)

Realizacija u decembru
2015.godine

3.
Federalno ministarstvo
prometa i komunikacija 205.000,00

Sanacija i
rekonstrukcija cesta
Ritašići-Drama

Realizovano u 2015
godini

4.
MarketMakers-Švicarska
vlada 165.235,00

Izgradnja pristupne
saobraćajnice koja
povezuje Sočkovački
put i magistralni put
M4

Realizacija u decembru
2015.godine

5. Evropska Komisija 166.245,55
Projekat REMIDA-
energetska efikasnost

Realizacija od
01.03.2013. do
30.05.2015 godini

6.

Kantonalno ministarstvo
prostornog uređenja i zaštite
okolice

236.499,60

1.Mješovita
kanalizacija
Mehmedovići
Džakule
2. Fekalna
kanalizacija naselja
Drame
3. Priključak na
gradsko grijanje
Vatrogasni dom
4. Zamjena stolarije
BKC
5. Izgradnja
kanalizacije
Hajdarovac-Ritašići
6. Izgradnja
kanalizacije u naselju
Soko-Bukva
7. Izgradnja dijela
kanalizacije- Varoški
potok
8. Izgradnja dijela
kanalizacije u naselju
Varoš
9. Izgradnja dijela

Realizacija u decembru
2015.godine

kanalizacije u naselju
Bazen III

7.
Federalno ministarstvo
prometa i komunikacija 115.314,50

Sanacija dionice puta
Drijenča-Lendići

Realizovano u 2015
godini

8.
Federalno ministarstvo
poljoprivrede i
vodoprivrede - Zajam
Svjetske banke 257.822,30

1.Sanacija regulacije
korita rijeke Sokoluše
2. Sanacija ceste
Ograđenica - Prnjavor
u MZ Lukavica Realizirano 2015 godini

9.
Federalni fond za zaštitu
okoliša 65.000,00

Čišćenje korita rijeka
Sokoluše i Drijenče

10.
Fond za zaštitu okoliša
FBiH 35.000,00

Energetski efikasna
Gračanica zamjenom
LED rasvjete Realizacija u 2015 godini

11.

Kantonalno ministarstvo
prostornog uređenja i zaštite
okolice 217.000,00

1. Fekalna
kanalizacija „Žepići –
Grin“
2. Fekalna
kanalizacija Ahmeta
Šiljića
3. Fekalna
kanalizacija Malkića
sokak
4. Fekalna
kanalizacija Mejdanić
5. Utopljavanje II OŠ
6. Utopljavanje OŠ
Gornja Orahovica Realizacija u 2016.godini

12. UNDP BiH 78.028,31

Sanacija
kanalizacionih i
vodovodnih sistema
na području MZ
Gračanica, MZ
Piskavica, MZ
Malešići, MZ Prijeko
Brdo, MZ Donja
Orahovica i MZ Buk Realizirano u 2015.godini

13.

Federalno ministarstvo
poljoprivrede, vodoprivrede
i šumarstva – FERP 1.400.000,00

1. Sanacija klizišta
Škahovica-Avdići
2. Sanacija regulacije
korita rijeke Sokoluše
3. Sanacija klizišta
Seljanuša
4. Sanacija klizišta
Malešići-Golaći
5. Sanacija klizišta
Stjepan Polje – Jahići
6. Sanacija klizišta i
dionice puta Korića
Han
7. Sanacija dionice Realizacija u 2015 i 2016

puta i klizišta
Serhatlije
8. Sanacija klizišta
Monj

14.

Kantonalno ministarstvo
poljoprivrede, vodoprivrede
i šumarstva TK 128.495,91

Sanacija regulacije
korita rijeke Sokoluše
(Izgradnja zida
regulacije Drijenča i
izgradnja zida kod
Lešija)

Realizovano u
2015.godini

15.
Federalno ministarstvo
prometa i komunikacija 150.000,00

„SANACIJA
DIONICE PUTA NA
POTEZU
STJEPANOVAC-
SAMUELA
ELEZARA (IZLAZ
NA PUT M4)“ Realizacija u 2016 godini

16.
WATSAN FBiH (EIB) -
grant 837.957,82

Realizacija ugovora
LOT1-Izgradnja i
rekonstrukcija
kanalizacionih
kolektora

90% realizovano u
2015.g. a 10% će biti po
tehnčkom prijemu u
2016.g.

17.
WATSAN FBiH (EIB)-
Kredit 1.500,000,00

Realizacija ugovora
LOT 2 i LOT 3-
Izgradnja i
rekonstrukcija
kanalizacionih
kolektora

80% je realizirano u
2015. godini a 10% će
biti realizovano  u
2016.g. u skladu sa
Ugovorom

18.
Agencija za vodno područje
rijeke Save 400.000,00

„SANACIJA
DIONICE PUTA NA
POTEZU
STJEPANOVAC-
SAMUELA
ELEZARA (IZLAZ
NA PUT M4)“ Realizacija u 2016 godini

19. Češka razvojna agencija 50.000,00 Oporavak od poplava
Realizovano u 2015
godini

20.
Agencija za vodno područje
rijeke Save 50.000,00

Čišćenje korita rijeke
Sokoluše – uliv u
Spreču

Realizovano u 2015
godini

21.
Federalno ministarstvo
prometa i komunikacija 200.000,00

Sanacija dionice puta
Hermana Gmeinera

Realizovano u 2015
godini

UKUPNO
REALIZOVANO U 2015. 6.287.598,44

BUDŽET I JAVNE NABAVKE

U skladu sa Zakonom o budžetima i budžetskim kalendarom, provedene su sve procedure oko
izrade budžeta, DOBA i rebalansa budžeta i izvještavanja o izvršenju budžeta i utroška
budžetske rezerve. Budžet za 2015. godinu usvojen je na vrijeme.

Poslije instaliranja softvera za trezorsko poslovanje i završenih edukacija Općina je većim
dijelom  prešla na trezorsko poslovanje.

U skladu sa planom javnih nabavki, u 2015. godini provedeno je 82 procedura javnih nabavki.
Kada su u pitanju javne nabavke, treba istaći da je po usvajanju budžeta za 2015. godinu
usvojen plan javnih nabavki.

POLJOPRIVREDA

U oblasti poljoprivrede u toku 2015. godine izdato je 247 rješenja o ostvarivanju prava na
novčanu podršku, a ukupni odobreni iznos je 483.416,10 KM (ovdje se radi samo o novčanoj
podršci sa nivoa Kantona).

Finansijska podrška Udruženju poljoprivrednih proizvođača, inženjera i tehničara, kao i
pružena puna podrška Udruženju peradara oko prevazilaženja problematike te poljoprivredne
grane.

Prevencija i zaštita životinja provodila se putem Veterinarske stanice i uz finansijsku pomoć
Općine preventivno cijepljenje životinja. U toj oblasti urađeno je slijedeće: vakcinacija
Antrax, Šuštavac i Parašuštavac (3.000 goveda); vakcinacija Antrax, Šuštavac i Parašuštavac
(2.600 ovaca); dijagnostika /Bruceloza, Leukoza, TBC – mliječni karton  (1.410 muznih grla);
dijagnostika / Bruceloza, Leukoza, TBC – tov junadi  (910 goveda), vakcinacija protiv
bjesnila (1.012 pasa); vakcinacija protiv Bruceloze (2.600 ovaca); dijagnostika – Bruceloza
(2.600 ovaca). Uhvaćeno-zbrinuto pasa lutalica u ambulantni stacionar Gračanica 464, od
kojih je 94 udomljeno, 325 kastrirano i pušteno, a zbog agresivnosti i teških oboljenja 45 je
eutanazirano i u skladu sa zakonom pokopano.

Općina Gračanica i Organizacija „Muslim Aid“ realizovali su program „Ekonomsko
osnaživanje socijalno materijalno marginiliziranih osoba kroz proizvodnju povrća u
plastenicima“.

Realizacijom programa obezbijeđena je edukacija za 20 korisnika u oblasti plasteničke
proizvodnje i nabavke plastenika površine 100 m2 sa sistemom za navodnjavanje i
neophodnim sadnim materijalom. Općina Gračanica je za ovaj program obezbijedila 19.600
KM, „Muslim Aid“ 19.600 KM, a korisnici programa pojedinačno po 490 KM. Takođe,
Općina je iz budžeta izdvojila 14.000 KM za nabavku sadnica voća.

Redovno se vrši upis poljoprivrednih proizvođača i unosi u bazu podataka - registar
poljoprivrednih gazdinstava i registar klijenata te je do kraja 2015. godine registrovano 2.032
proizvođača. Takođe, redovno se vrši obračun bruto dohotka od poljoprivrede, urađen je plan
proljetne i jesenje sjetve, kao i izvještaj o realizaciji proljetne sjetve, te informacija o
ostvarenim podsticajima na području općine Gračanica koju je razmatralo i  usvojilo
Općinsko vijeće.

Pored službe nadležne za poslove poljoprivrede, poljoprivredna udruženja i zadruge svojim
aktivnim djelovanjem dali su doprinos uspješnom razvoju poljoprivrede na području Općine.

LEAP (Lokalni ekološki akcioni plan) koga je razmatralo i usvojilo Općinsko vijeće 30. 08. 2015.
godine razmatralo realizaciju istog u 2015. godini. SEAP (Akcioni plan energetski održivog razvoja
općine Gračanica), usvojen na sjednici Općinskog vijeća.

INSPEKCIJSKI NADZOR

U izvještajnom periodu urbanističko-građevinski inspektor je obavio 350 inspekcijskih
pregleda-nadzora, te asistencija komunalnoj inspekciji u 150 inspekcijskih nadzora.

Na osnovu sačinjenih zapisnika i utvrđenog činjeničnog stanja doneseni su sljedeći upravni
akti:

- Rješenja sa naloženim mjerama investitorima radova..........................................................86
- Odgovori strankama po obavljenim nadzorima po njihovim zahtjevima..............................81
- Prekršajni nalog.....................................................................................................................19
- Zaključci................................................................................................................................39
- Broj izjavljenih žalbi..............................................................................................................19
- Potvrđenih rješenja od strane drugostepenog organa nakon uloženih žalbi .........................19
- Učestovao u radu komisije za utvrđivanje ispunjavanja minimalno tehničke
opremljenosti,  zaštite na radu, sanitarnih i zdravstvenih uslova...........................................13

- Opomene, pozivi, upozorenja pravnim i fizičkim licima za kršenje Zakona
i zakonskih propisa...............................................................................................................118

U izvještajnom periodu komunalni redari napravili su 35 službenih zabilješki, 124 zapisnika,
koji su dostavljeni komunalnom inspektoru za poduzimanje zakonskih mjera.

Takođe na osnovu intervencije komunalnih redara u organizovani odvoz smeća uključeno je
290 domaćinstava, kao i 10 privrednih subjekata.

Na području naše općine nema stihijski bespravno izgrađenih naselja na lokalitetima gdje
planskim aktima nije predviđena izgradnja  i koja se nekontrolisano šire.  Može se govoriti
samo o slučajevima pojedinačne bespravne izgradnje (što podrazumijeva izgradnju bez
građevinske dozvole) i to najčešće kod izgradnje pomoćnih objekta (garaža, ostava za ogrev i
alat, ljetnih kuhinja, štala, itd.), manje kod izgradnje stambenih objekata, a vrlo rijetko kod
izgradnje stambeno-poslovnih i poslovnih objekata.

UPRAVA, DRUŠTVENE DJELATNOSTI, BORAČKO-INVALIDSKA ZAŠTITA I
ZAJEDNIČKI POSLOVI

U 2015. godini Služba za upravu, društvene djelatnosti, boračko-invalidsku zaštitu i
zajedničke poslove kroz svoj rad bila je fokusirana na podizanje nivoa usluga građanima kroz
bolju organizaciju i efikasnije djelovanje u okviru šalter sale, te uspostavljanje jednostavnijih i
kvalitetnijh procedura i procesa rada. Kao i prethodnih godina i u 2015. su ulaženi
maksimalni napori u nastavaku procesa reforme javne uprave i unapređenja rada službi s
ciljem postizanja i rasta zadovoljstva korisnika općinskih usluga.

U okviru nadležne službe riješeni su svi predmeti u upravnom postupku, redovno su i bez
zastoja primani zahtjevi, vršene ovjere potpisa, prepisa i fotokopija dokumenata, primana i

otpremana pošta, arhivirani predmeti, vršeni upisi u matične knjige, izdavani izvodi iz
matičnih knjiga, vršene provjere podataka kroz matične knjige  za biometrijske pasoše, vođen
upravni postupak za ispravku podataka i naknadni upis u matične knjige, vođen upravni
postupak po Zakonu o slobodnom pristupu informacijama. Pomoć je pružena i podnosiocima
zahtjeva za rješavanje stambenih potreba (kako bespovratnih tako i povratnih sredstava) kako
njihovi zahtjevi ne bi bili odbačeni zbog toga što su nepotpuni.

Rad nadležne službe je u okviru javnog sektora i društvenih djelatnosti bio usmjeren na
oblasti zdravstva, obrazovanja, kulture, fizičke kulture, sporta, boračko-invalidske i socijalne
zaštite, izbjeglica i raseljenih lica, informatike i podrške Agenciji za identifikaciona
dokumenta.

a) Obrazovanje

U oblasti obrazovanja usvojene su Odluka o broju i visini stipendija i Odluka o kriterijima za
raspodjelu stipendija učenicima i studentima Općine Gračanica, a raspisan je i javni poziv za
dodjelu stipendija.

Za školsku 2014./2015. godinu odobreno je 93 stipendija studentima i učenicima srednjih
škola a sredstva su obezbijeđena u budžetu.

Učešćem u radu radu Aktiva  direktora osnovnih i srednjih škola nastojala se ojačati saradnja
između lokalne vlasti i obrazovnih ustanova. Kada je u pitanju JU Dječije obdanište „Naša
djeca“ Gračanica i u toku 2015. pružana je pomoć oko organizovanja obaveznog
predškolskog obrazovanja.

Opoćina je prošle godine odobrila mjesečne karte za osobe slabijeg imovnog stanja i
učenicima čiji su objekti srušeni u prirodnim nesrecama. Takođe su nagrađivani najbolji
učenici uključujući i maturante.

b) Zdravstvo

U ovoj oblasti fokus aktivnosti nadležne službe odnosio se na poslove vezane za dobrovoljno
prikupljanje krvi, aktivnosti oko uspostavljanja Centra za rani rast u razvoj, ostvarila saradnju
sa „JZU Gradska apoteka, te druge poslove iz nadležnosti Općine.

c) Kultura

U izvještajnom periodu u ovoj oblasti koordinirane su aktivnosti na organizaciji i provođenju
kulturno-zabavnih manifestacija „Ljetne večeri pod lipama Gračanice“, „Festival dječijeg
teatra BiH”, “ IX Internacionalni festival folklora i sevdaha Lukavica 2015.“, doček Nove
godine na otvorenom i sl. Općina je finasijski pomogla gotove sve kulturno-zabavne
manifestacije na Općini.

d) Fizička kultura i sport

Data je finansijska podrška programu rada Općinskog sportskog saveza, Općinskog
nogometnog saveza, a svi sportski kolektivi su dobili neophodna sredstva za takmičenje,
uključujući i obaveze prema savezima. Data je finansijska podrška tradicionalnim sportskim
manifestacijama i turinirima u mjesnim zajednicama. U izvještajnom periodu u oblasti sporta
ostvareno je učešće u izradi godišnjeg Programa rada Sportskog saveza Općine Gračanica kao
i u radu Savjeta za sport TK, u realizaciji projekata „Pješaćenjem do zdravlja“, „Obuka

učenika neplivača osnovnih škola“, „Ulične trke učenika osnovnih i srednjih škola“ i „Dani
fitnesa“, vršeno je lobiranje kod nadležnog Ministarstva TK za finansijska sredstva za
pojedine klubove, ažurirana je baza podataka o sportskim klubovima. Organizovana je po 17.
put Danska škola fudbala za najmlađe, uz učešće preko 200 djevojčica i dječaka. Sportska
sala je bila besplatno na usluzi dvoranskim sportovima.

e) Oblast boračko-invalidske zaštite

Osim poslova vođenja upravnog postupka, obračuna i isplate boračkih prinadležnosti, Služba
je pružala pomoć boračkim organizacijama u realizaciji njihovih programa.

U projektu Ministarstva za boračka pitanja TK "Stambeno zbrinjavanje socijalno ugroženih
branilaca i članova njihovih porodica" Općina Gračanica je prikupila zahtjeve sa potrebnom
dokumentacijom i iste proslijedila nadležnom Ministarstvu. Podnosiocima zahtjeva za
rješavanje stambenih potreba pružena je stručna pomoć, kako njihovi zahtjevi ne bi bili
odbačeni, a stručna pomoć je pružana i za ostvarivanje drugih prava u upravnom postupku.

Održavani su mjesečni sastanci sa boračkim organizacijam u cilju upoznavanja sa problemima
boračke populacije i pružanja stručne pomoći u rješavanju tih problema.

f) Socijalna zaštita

Ostvarena je kvalitetna saradnja sa rukovodstvom Centra za socijalni rad. Pružena je pomoć
najugroženijim kategorijama penzionera i ostalim socijalno ugroženim pojedincima kroz
jednokratne pomoći, a u okviru planiranih sredstava.

Služba je učestvovala u izradi Strategije socijalnog uključivanja i inkluzije i Strategije za
rješavanje pitanja nacionalnih manjina, učestvovala u rješavanju  stambena pitanja Roma, u
postupku dodjele udžbenika za djecu Roma, u postupku dodjele premije zdravstvenog
osiguranja (markice) Romima, uradila Pravilnik o dodjeli slobodnog stambenog prostora u
kućama izgrađenim sredstvima međunarodnih organizacija na privremeno korištenje licima u
stanju socijalne potrebe.

g) Izbjeglice i raseljena lica

Pored redovnih poslova vezanih za status, smještaj i zdravstvenu zaštitu izbjeglica i raseljenih
lica pružala stručnu pomoć  u rješavanju problema ove populacije i inicirala rješavanje pitanja
snabdijevanja vodom izbjegličkih naselja na Drafnićima i  Lendićima.

h) Informatika

Unapređenje informatičkog  sistema Općine Gračanica kontinuirano je vršeno tokom cijele
godine, i to :

- tehnička podrška implementaciji projekta povezivanja Općine Gračanica sa
Centralnim matičnim registrom FBiH. To je podrazumijevalo prilagođavanje 14
računara za rad  sa novom aplikacijom matičnog registra kako po pitanju instalacija
samog softvera tako i po pitanju sigurnosnih postavki. Vršena je tehnička podrška
matičarima u procesu funkcionisanja elektronskog matičnog registra, redovno su
vođene i evidencije o svim intervencijama na opremi koja se koristi u sistemu CMR-a.

- nadzor nad Lotus  bazom programa za upravljanje dokumentima, te redovno čišćena
baza programa za upravljanje dokumentima od pogrešnih ili poništenih stavki,
otvarane su  nove vrste predmeta u Lotus Notes Plus bazi, te izrađivani novi

elektronski dokumenti vezani za te predmete. Svakodnevno je vršen izvršeno je
podešavanje postavki i usklađivanje obrazaca sa novonastalim izmjenama za sve vrste
predmeta za koje je to bilo potrebno, a koje se koriste u Općini Gračanica u sklopu
Lotus Plus baze programa za upravljanje dokumentima.Ažurirana su prava pristupa u
Lotus Notes Plus bazi programa za upravljanje dokumentima  na nivou baze i na nivou
dokumenata, ostvarena je saradnja sa nadležnim organima na  implementaciji modula
plata u novoj aplikaciji za rad računovodstva, urađena je zaštita podataka na 4 servera
svakih 15 dana, te  na 9 računara u mjesnim uredima, a zaštitne kopije baza su
pohranjivane na dvije lokacije,

- na 12 računara izvršeno je potpuno postavljanje kompletnog sistema što podrazumjeva
instalacije operativnog sistema, aplikativnih programa, štampača i skenera,
prebacivanje podataka i povezivanje na domenu nove mreže

- izrađen je softver za personalnu evidenciju u Općini, svakodnevno su otklanjani
kvarovi na mreži i računarskoj opremi, te vršena podešavanja programa  za potrebe
uposlenika Općine

- izvršeno je prebacivanje stare verzije antivirusnog programa na novu verziju za svih
100 korisnika

- urađeno su 70 predmeta pristupa informacijama, te redovno dostavljani izvještaji o
primjeni Zakona o slobodnom pristupu informacijama Parlamentu Federacije i
Ombudsmenu.

Vođena je evidencija o raspodjeli nabavljene informatičke opreme, o otklonjenim kvarovima
tokom godine, o stradaloj ili premještenoj informatičkoj opremi u Općini Gračanica, o otpisu
stradale ili zastarjele informatičke opreme, povremeno je rađeno na ažuriranju web stranice
Općine, izvršeno je podešavanje multimedijalnih sadržaja u sali za sjednice Općine Gračanica
za sve skupove koji su se održavali tokom godine itd.

i) Podrška Agenciji za identifikaciona dokumenta, evidencije i razmjenu podataka

Provedene su aktivnosti na uspostavljanju minimalnih standarda bezbjednosti i zaštite
podataka koje Agencija za identifikaciona dokumenta, evidenciju i razmjenu podataka
propisuje u skladu sa propisima.

j) Nevladin  sektor i mladi

U ovoj oblasti uspostavljena je čvršća saradnja sa nevladinim organizacijama, pružena stručna
pomoć u izradi projekata, nevladine organizacije su finansirane samo putem projekata
(implementacija Strategije partnerstva sa građanima), vođene su aktivnosti oko raspodjele
budžetskih sredstava za sufinansiranje ili finansiranje  projekata iz oblasti kulture, socijalne
sigurnosti, ekologije i sporta.

U izvještajnom periodu raspisan je Javni poziv za projekte nevladinih organizacija. Po
Javnom pozivu apliciralo je 28 nevladinih organizacija a sredstva su odobrena za 35
projekata u kupnom iznosu od 65.000,00 KM. Sredstva su odobrena za  30 projekata u
ukupnom iznosu od 39.700,00 KM.

k) Javne ustanove

Intenzivirana je saradnja sa javnim ustanovama Bosanski kulturni centar, Centar za socijalni
rad i Dječije obdanište „Naša djeca“, kao i aktivnosti na rješavanju problema sa kojima se
susreću u radu.

U JU Dječije obdanište „Naša djeca“ je zbog poboljšanih uslova boravka djece, povećanih
sadržaja i kvaliteta sadržaja predškolskog obrazovanja, kvalitetnije ishrane i poboljšane
higijene objekata  povećan broj djece tokom cijele godine. Ustanova je renovirala objekte,
uvela produženo radno vrijeme do 17,00 sati  i uvela engleski jezik i tjelesni odgoj u  rad sa
djecom. U 2015. godini rađeno je na  realizaciji aktivnosti oko organizovanja obaveznog
predškolskog odgoja i obrazovanja u godini pred polazak u školu. Sva djeca su obuhvaćena
ovim programom, a sredstva su obezbijeđena u budžetu Općine.

Za JU Dječije obdanište „Naša djeca“, kao i za ostale javne ustanove podnijet će se poseban
opširniji izvještaj.

OBLAST KOMUNALNIH POSLOVA

U oblasti komunalnih poslova vršeno je koordiniranje i nadzor nad vršenjem redovnih
komunalnih poslova: održavanju čistoće grada, održavanju zelenih parkova i zelenih površina,
prikupljanju i odlaganju komunalnog otpada, zbrinjavanju napuštenih domaćih životinja (pasa
i mačaka), održavanju javne rasvjete. Svi nabrojani poslovi obavljani su uspješno i bez
zastoja, a prema raspoloživim novčanim  sredstvima. Prikupljanje i odlaganje komunalnog
otpada zajedničkom saradnjom  JP KOMUS i Općine uspješno je u 2015. godini prošireno
na nove mjesne zajednice.

Najvažniji projekat u ovoj oblasti u 2015. godini je Rekonstrukcija i proširenje sisitema za
prikupljanje i odvođenje fekalnih i oborinskih voda za gradsko područje Gračanice.
Ovi poslovi podijeljeni su  u tri LOT-a,  rade se u okviru projekta WATSAN Federacije BiH.
Izvođač radova je „Euroasfalt“ d.o.o., a  radovi na LOT1 su završeni, 80%radova na LOT2, a
radovi na LOT 3 su, u skladu sa Ugovorom, započeti. Po investicijskoj vrijednosti, obimu
posla i značaju za lakolnu zajednicu sa aspekta zaštite okoliša ovo je projekat decenije. Posao
je obiman i složen jer se izvodi u gusto naseljenim gradskim područjima. Realizacija ovog
projekta je dobra s obzirom na kratke rokove izvođenja.

Takođe, u toku  2015. godine intenzivirani su radovi na velikom infrastrukturnom projektu
čiji je investitor BH Telecom, a tiče se radova na polaganju podzemnih optičkih kablova na
prostoru grada, odnosno izradi mreže za telefonske i druge vrste komunikacija (kablovska
televizija i internet). Investicijska vrijednost ovih radova je visoka,  radi se o najsavremenijim
tehničkim rješenjima, a cilj je  korisnicima  značajno unaprijediti  pomenute usluge.

U 2015. godini nastavljena je saradnja Općine Gračanica sa LAG-om regije Doboj u projektu
izgradnje i korištenja Regionalne sanitarne deponije Doboj. Poplave  koje su se desile u maju
2014. godine usporile su planiranu dinamiku poslova na ovom projektu, ali imamo
uvjeravanja da je postupak eksproprijacije zemljišta završen i da slijedi izdavanje građevinske
dozvole, a naokon toga i radovi.
Redovno je vršeno održavanje postojeće i izgradnja nove javne rasvjete. Za centar grada-
pješačku zonu, centralni gradski parak i park ispred Općine napravljen je projektni zadatak i
isklopljen ugovor za izradu glavnog projekta javne rasvjete. Cilj je napraviti kvalitetnu i
energetski učinkovitu rasvjetu u centru grada.

Zbrinjavanje napuštenih životinja  koje obavlja JP Vetrinarsaka stanica odvijalo se bez većih
problema. Nije zabilježen povećan broj  pasa lutalica, a  što je u medijima za druge gradove  i
dalje bila česta  tema.

Tradicionalni gračanički Vašer organiziran je i održan na uobičajen način. Ove godine
vašerskim trgovanjem su bili zadovoljni i kupci i prodavci, a tome su  doprinijele  povoljne
vremenske prilike. Nisu zabilježeni nikakvi incidenti.

Poslovi zimskog održavanja,  su se vršili kontinuirano i bez poteškoća, prema usvojenom
planu zimskog održavanja grada.

PROSTORNO UREĐENJE

Tokom 2015. godine nadležna služba se angažovala na pripremi prijedloga izmjena i dopuna
Zakona o pretvorbi poljoprivrednog zemljišta u građevinsko i Zakona o prostornom uređenju i
građenju Tuzlanskog kantona. Na sastancima u ministarstvima usmeno, a poslije i pismeno,
upućen je niz prijedloga  za izmjene pojedinih članova  zakona, a sve u cilju pojednostavljenja
postupka za izradu i izdavanje akata.

Rad Službe u 2015. godini, obilježilo je agnažovanje zaposlenika na poslovima čiji je
krajnji cilj bio smanjenje posljedica prirodne nesreće iz 2014. godine koja je pogodila
veliki broj stanovnika općine i proizvela veliku materijalnu štetu na komunalnoj
infrastrukturi, privrednim i stambenim objektima kao i na poljoprivrednom zemljištu.
Nažalost, inicijative, koje su pokrenute od strane općina za izmjenu nekih federalnih i
kantonalnih zakona, a koje su se odnosile na otklanjanje nelogočnisti, jednostavniju
proceduru, pribavljanje saglasnosti samo na jednom mjestu i dr., još uvijek nisu
realizovane. Kao Općina možemo ponoviti naše inicijative i upoznati poslanike s njima, ali
na višim nivoima vlasti je da riješe uočene probleme.

Odjeljenje za prostorno uređenje tokom  godine zaprimilo je i rješavalo  predmete iz svoje
nadležnosti po zahtjevima pravnih i fizičkih lica. Prema zahtjevu: Privremeno korištenje i
zauzimanje javne površine – zaprimljeno 50 predmeta:, Urbanistička saglasnost: 264
predmeta, Legalizacija objekta, nakanadno rješenje o urbanističkoj i nakanadno odobrenje za
građenje: 99 predmeta, odobrenje za građenje objekta: 139 predmeta, tehnički prijem objekta i
upotrebna: 41 predmet, komunalne naknade za priključak na vodovodnu mrežu: 34 predmeta,
uvjerenja za priključak na elektromrežu: 28 predmeta, izvodi iz planske dokumentacije: 31
predmet. Ukupno zaprimljenih predmeta je 686.
Broj podnesenih žalbi na rješenje doneseno u prvostepenom postupku je minimalan, u 2015.
godini uložene su tri žalbe na prvostepeno rješenje Službe  i podnesena su dva zahtjeva za
obnovu postupka.

a) Prostorno planska dokumentacija

Nakon pribavljanja saglasnosti na Prostorni plan Općine Gračanica i njegovim objavljivanjem
u decembru 2014. godine u Službenom glasniku Općine, na prvoj sjednici Općinskog vijeća u
januaru 2015. godine donesena je Odluka o pristupanju izradi izmjena i dopuna Regulacionog
plana „Radna zona I“ Gračanica, a zbog  promjene vlasničkih i posjedovnih odnosa  na
području obuhvata Plana, poplava u  proteklom periodu i načina davanja  uslova za građenje u
slučaju ove pojave (nivelacije objekata i saobraćajnica) i zaštite od poplava.

U toku pripreme projektnog zadatka, anketnih upitnika  i podataka o vlasničkim odnosima
stiglo je u Službu pismo namjere-zahtjev od preduzeća „RPC Suprfos Balkan“ d.o.o. kojim
Općinu Gračanica obavještava da je u 2015. godini planirano proširenje tvorničkih kapaciteta
i izgradnja novih objekta površine oko 8000 m čime bi se udvostručili postojeći proizvodni
kapaciteti i uposlilo najmanje 100 novih radnika.

Za realizaciju planiranog bilo je potrebno izmještanje trase javnog puta kako bi tvornički
krug bio jedinstven. Uprava ove međunarodne korporacije očekivala je podršku lokalne
zajednice za njihove planove, a to je bio odlučujući uslov za izbor države u kojoj će se
investicija realizirati. Cijeneći da je cijeli projekat bitan za cjelokupnu općinu i njeno
stanovništvo Općina, a tako i Služba, je podržala planirani projekat, pripremila lokacijske
informacije, usaglasila trasu i elemente poprečnog profila izmještenog puta. Put je upravo u
fazi izgradnje.
Takođe je na lokaciji u fazi izgradnja objekta I faze planiranog proširenja proizvodnog
objekta u površini od 3135 m. Općinsko vijeće informisano je o ovom projektu i donijelo je
nekoliko odluka koje su bile potrebne za rješavnje imovinskih odnosa za novu trasu puta.

U toku realizacije ovih poslova Služba je došla do saznanja da se vlasnički odnosi na
zemljištu u obuhvatu plana dinamično mijenjanju i da  Služba kao nosilac pripreme izmjena  i
dopuna  plana nema prave  podatke o potrebama i planiranim investicijama vlasnika zemljišta,
a što je najvažniji dio pri donošenju izmjena planskog akta. Zbog toga su aktivnosti na izradi
plana  produžene i prenesene  u  plan za  2016. godinu, a što je realan vremenski period za
završavanje započetih poslova na kupoprodaji nekretnina, a na taj način i do realnih  planova
vlasnika zemljišta koje treba ukomponavati u izmjene regulacionog plana.
Po objavljivanju Prostronog plana općine Služba je riješila i predmete koji su bili na čekanju
do usvajanja plana, a koji se tiču izgradnje i legalizacije objekta na zemljištima koja su po
Prostornom planu općine određena kao građevinska, a što nije bio slučaj sa Prostornim
planom TK-a.

b) Aktivnosti službe vezane za aktivnosti Agencije za vodno područje rijeke
„Save“ u izradu projektne dokumentacije za uređenje korita rijeke Spreče

Problem održavanja i uređenja korita rijeke Spreče stavljen je u prioritete nakon poplava
2014. godine. Nadležna federalna javna ustanova Agencija za vodno područje rijeke Save
(AVP Sava) u toku izvještajnog perioda pokrenula je i usvojila nekoliko faza projektne
dokumentacije za vršenje radova na uređenju korita Spreče. Nosilac poslova izrade
projektnih dokumentacija je JP „Spreča“ d.o.o. Tuzla. Služba je za teritoriju naše općine
vršila dostavljanje podataka, koordinaciju poslova, usaglašavanje projektnih rješenja sa
dostavom primjedbi i prijedloga, organizaciju prezentacije projektnih rješenja od strane
projektanta za sve općine čijom teritorijom protiče dionica koja se projektuje i sve
nadležne javne ustanove iz Federacije BiH i Republike Srpske.
Nakon prezentacije završeno je usaglašavanje svih zainteresovanih lokalnih zajednica i
nadležnih javnih ustanova iz Federacije BiH i Republike Srpske na „Idejnom projektu
uređenja korita Spreče od entitetske granice do općine Lukavac“ pa je u martu od strane
AVP Sava ovo Idejno rješenje usvojeno i služi kao smjernica i podloga za izradu glavnih
projekta pojedinih dionica-faza uređenja vodotoka rijeke Spreče.
Uslijedila je izrada „Glavnog projekta regulacije rijeke Spreče na potezu od ušća u rijeke
Sokoluše u rijeku Spreču do mosta za Karanovac“ čiji investitor je takođe AVP Sava.
15.07.2015. godine u Općini održana je prezentacija projektnog rješenja, Služba je
koordinirala sa projektantom i investitorom, dala potrebene podatke i projekat je zaključno
sa revizijom završen u novembru. Bitno je istaći da je ovim projektom dato i rješenje
regulacije vodotoka rijeke Sokoluše od ušća u Spreču do propusta ispod magistralnog puta
M4 (u blizini benzinske pumpe Sax). Radi brže realizacije poslova AVP Sava prebacila je
namjenska novčana sredstva Općini Gračanica za izvođenje radova na ovoj dionici i po ovom
projektu. Naspram projektantske procjenu vrijednosti radova radi se o malom iznosu
sredstava, ali ipak o početku regulacije rijeke Spreče u dijelu ugrožene privredne zone.
U toku je izrada i Glavnog projekta uređenja rijeke Spreče u općini Gračanica, dionica
uzvodno od ušća rijeke Sokoluše (dionica do mosta za Kakamuž). I ovaj projekat je

prezentovan od strane projektanta 19.11.2015. godine i očekuje se da će biti završen u
januaru 2016. godine.
S obzirom da Općina Gračanica nije investitor ovih projekata konačan odabir projektantskih
rješenja i trase regulacije pripada AVP Sava.

GEODETSKI I IMOVINSKO-PRAVNI POSLOVI

a) Harmonizacija katastarskih i zemljišnoknjižnih podataka

Projekt registracije zemljišta se implementira na teritoriji cijele BiH (Republika Srpska i
Federacija BiH), izuzev Brčko Distrikta BiH. Projekt registracije zemljišta ima za cilj
poboljšanje kvaliteta, efikasnosti i djelotvornosti usluga registracije zemljišta putem razvoja
transparentnog tržišta nekretnina u BiH, unapređenja postupka upisa prava na istim te
dopunskih strategija koje omogućavaju sigurno i efikasno obavljanje prometa nekretnina.
Projekt harmonizacije katastarskih i zemljišnoknjižnih podataka je jedan od podprojekata u
Projektu registracije zemljišta. Sam naziv projekta govori  da se on provodi istovremeno u
Općini u  Službi za prostorno uređenje, geodetske i imovinsko-pravne poslove i Općinskom
sudu – zemljišnoknjižni ured. Cilj  ovog Projekta je pružanje podrške razvoju održivog
sistema registracije nekretnina sa harmonizovanim evidencijama zemljišne knjige i katastra u
urbanim područjima i Federacije Bosne i Hercegovine, odnosno unapređenje katastarskog
sistema i održivost institucija za zemljišnu registraciju i katastar. Registri nekretnina
(zemljišne knjige i katastri) treba da osiguraju osnovne slojeve informacija za zemljišnu
administraciju i za uspostavljanje nacionalne infrastrukture prostornih podataka. Oni se
smatraju harmonizovanima kada su njihovi sadržaji međusobno povezani i verificirani.
Ključna snaga koja vodi sistem registracije nekretnina je registracija prava nad nekretninama i
hipoteka, kao i dostupnost pouzdanih informacija za olakšavanje investicija, oporezivanja
nekretnina i prostornog planiranja, te za omogućavanje socijalnog monitoringa transakcija nad
nekretninama. Može se reći i da je cilj projekta uklanjanje prepreka poslovnom i
ekonomskom razvoju koji postoje u sektoru zemljišne administracije.

Katastarske općine u kojima se vršilo sistemsko ažuriranje podataka o nekretninama u
ovoj fazi bile su Gračanica i Orahovica Gornja. FGU je u skladu sa pravilima Svjetske banke
izabrala  najboljeg i najpovoljnijeg izvođača radova, a to je preduzeće “GAUSS” d.o.o. Tuzla.
Realizacji poslova na harmonizaciji podataka započeta je u 2014. godine, a 80% poslova koji
su se ticali obaveza Općine prema izvođaču radova: dostavljanje podataka, pregled izrađenih
prijavnih listova, pregled i ovjere diobenih planova  stambenih zgrada te dostavljanje
podataka Zemljišnoknjižnom uredu na dalji rad izavršeni su do maja  2015. godine.

Statistika izvršenih poslova:

K
Katastarska

O       općina

Broj
harmonizova
nih parcela
NP

NP

B
Broj pravnih

listova
Broj ZK

U uložaka NP
Situacija 1

(član 88. Stav 1)
1)

S
Situacija 2

(clan 88.
stav 1)

2)

S
Situacija 3

(clan 73. Stav)
3)

Orahovica
Gornja

46 4693 18 1866 3301 166 1856 1279
Gr ačanica

1 1527 92 9260 99 9909 4637 4 4063 1 1209
UKUPNO 1 6220 11126 13210 4 4803 5919 2 2488

3 36,4% 4 44,8 % 1 18,8 %

U toku trajanja ovog procesa Općina Gračanica je provela kampanju informisanja javnosti
putem oglašavanja na uobičajenim mjestima, objavom oglasa o zamjeni/uspostavi na
službenom web portalu, promocijom aktivnosti putem lokalnih medija, dostavom građanima
na području predmetnih katastarskih općina pozivnog pisma-letka.
Po zahtjevima Zemljišnoknjižnog ureda Služba je izdala 940 Uvjerenja za potrebe projekta
harmonizacije, a koji se odnose na podatke o historijatu parcela, podatke o upisima objekta
na parcelama i sl.

b) Evidencija katastarskih podataka, pregled, distribucija i  održavanjei imovinsko-
pravni poslovi

U toku izvještajnog perioda Služba je zaprimila 1537 zahtjeva koji se odnose na poslove
provođenja: kupoprodaja, poklon,  nasljedstvo, zamjena parcela i  sl., poslove
provođenja promjena na katastarskom planu: cijepanje, spajanje parcela, promjena kulture,
uplanjenje objekata.Služba je zaprimila 1142 zahtjeva za kopiju plana i 4266 zahtjeva za
posjedovne listove. Postignuta je visoka profesionalnost i kvalitet u pružanju šalterskih
usluga Katastra, a čemu je svakako doprinio i jedinstven informacijski sistem katastra
Federacije Bosne i Hercegovine, Katastar.ba. Svi traženi dokumneti izdati su odmah, jer
su se za to stvarali   uslove prethodnih godina, a to je bila vektorizacija KO (ostale su
nevektorizirane samo KO Donji Skipovac i KO Gornji Skipovac kao prostorno najmanje i
najrjeđe naseljene katastarske općine). U postupcima davanja prijedloga i izvođenja radova
na sanaciji klizišta, puteva, riječnih korita, mostova i drugih infrastrukturnih projekta vršena
su detaljna geodetska snimanja i izrađene skice snimanja lokacija kako bi se lakše mogla
izraditi tehnička rješenja za sanaciju ili izvoditi radovi na sanaciji.U  oblasti imovinsko-
pravnih poslova prema važećim zakonima u toku 2015. godine redovno su pripremane
odluke, rješenja i zaključci za sjednice Općinskog vijeća.

CIVILNA ZAŠTITA

U izvještajnom periodu u Službi za civilnu zaštitu realizovana su 238 predmeta - akta, od čega
se 140 predmeta odnose na izvršavanje poslova u komunikaciji sa Kantonalnom upravom i
Kantonalnim štabom civilne zaštite.

U skladu sa Programom rada Općinskog vijeća Gračanica za 2015. godinu Služba za civilnu
zaštitu je pripremila i predložila 3 teme koje su razmatrane i usvojene: Informacija o
realizaciji aktivnosti na zaštiti od požara na području općine Gračanica u 2015. godini,
Informacija o zagađenosti tla i biljaka u donjem toku rijeke Spreče i Informacija o stanju
zaštite ljudi i materijalnih dobara od neeksplodiranih i minsko- eksplozivnih sredstava na
području Općine Gračanica u 2015. godini.

Pored navedenih materijala na radnim sjednicama Općinski štab civilne zaštite razmatrani su i
usvojeni Izvještaj o radu OpŠCZ za 2014. godinu, Izvještaj o realizaciji Godišnjeg plana
prikupljanja, raspodjele i korištenja sredstava posebne naknade u 2014. godini, Godišnji plan
prikupljanja, raspodjele i korištenja sredstava posebne naknade za 2015. godinu., a u martu
mjesecu je razmatrana trenutna situacija na području općine u vezi sa klizištima i donesena
odluka o proglašenju stanja neposredne opasnosti od klizišta.

Zaštita i spašavanje od prirodnih i drugih nesreća

I u 2015. godini prioritetne aktivnosti Općine Gračanica, pa i Službe za civilnu zaštitu bile su
usmjerene na otklanjanje posljedica prirodne nesreće i iznalaženje dodatnih sredstava za
sanaciju nastalih šteta i završetak započetih projekata za obezbjeđenje uslova za život i rad
građana na pogođenim područjima.

Poznato je da su prirodne nesreće od poplava, klizišta i grada u periodu maj-august 2014.
godine na području općine Gračanica pored ugrožavanja života i zdravlja ljudi, prouzrokovale
i katastrofalne štete na stambenim, proizvodnim i infrastrukturnim objektima, od kojih ćemo
izdvojiti: teže oštećena 84 stambena objekta i izmješteno 264 lica, poplavljeno preko 1262 ha
poljoprivrednog zemljišta sa usjevima u Sprečkom polju, poplavljeno 617 stambenih
objekata, od toga poplavljeno 172 stambena objekta izlivanjem lokalnih vodotoka u
D.Orahovici. Miričini, D.Lohinji, Gračanici i Lukavici, poplavljeno 119 privrednih objekata,
oštećeno preko 300 ekonomskih objekata, prekinuto preko 150 putnih komunikacija,
aktivirano preko 500 klizišta i odrona, oštećeni putevi, mostovi, vodovodne, kanalizacione,
PTT i elektro instalacije, od posledica grada oštećeno 1.629 stambenih, 1210 pomoćnih i 2
javna objekta.

Neposredno nakon prirodnih i drugih nesreća koje su se desile u maju 2014 godine, nakon što
je Komisija za procjenu utvrdila nastalu štetu i u 2015. godini prioritetne aktivnosti
Općinskog načelnika i službi za upravu bile su u otklanjanju posljedica prirodne nesreće na
području općine Gračanica, iznalaženje dodatnih i planiranje odgovarajućih sredstava za
sanaciju nastalih šteta, kao i završetak započetih projekata u ovoj oblasti.

Tako je :

- obezbijeđeno 12 novih placeva za izgradnju stambenih objekata u MZ Lukavica,
- isplaćena prva interventna sredstva u iznosu od 100.000,00 KM  za 37 porodice čiji su

stambene jedinice potpuno uništene ili teže oštećene.
- podijeljeno preko 200.000 crijepa i 3.759 koruga i isplaćeno preko 200.000,00 KM

novčanih sredstava za pomoć građanima čiji su objekti oštećeni od posledica grada,
- odobrena novčana sredstva za izgradnju 9 stambenih jedinica u iznosu od 262.800,00

KM,
- pravo na pomoć ostvarilo 20 malih privrednih subjekata ( do 3 zaposlena) u ukupnom

iznosu od 40.000,00 KM,
- Obezbijeđeni paketi građevinskog materijala za 27 teže oštećenih stambenih objekata,
- U toku je izgradnja 8 novih stambenih objekata u MZ Lukavica (sufinansiranje Općine

u iznosu od 40.000,00 KM),
- Obnovljena OŠ , Dom kulture i Mjesni ured u Donjoj Orahovici i dr.
- U saradnji sa OS BiH osposobljena alternativna komunikacija za odsječeno naselje u

Lukavici ( Prnjavor i Bijeli Potok),
- Sanirano preko 100 klizišta i odrona od kojih ćemo izdvojiti: Rašljeva 2, Malešići

Halilčevići, Malešići- Kalesije- Turalijevac, Malešići- Golaći ( stambeni objekti),
Lukavica- Prnjavor, Lukavica- Brkičevići, Babići- Puževine, Babići- OŠ, Gračanica-

Crni put ( kod Sarajlića kuće), Džafići- Doborovci, Monj- Doborovci, Škahovica-
Avdići, Gornja Orahovica 2, Gračanica- Ritošići, Malešići- Kovači, Gračanica- Derva,
Soko- Ilidža, Gračanica- Lendići, Gračanica- Vranovići (put), Džanani- Serhatlije-
Rijeka (put), Piskavica ( put), P.Brdo, Pribava i dr., a u toku je izrada 4 nova projekta
sanacije klizišta: Gračanica- Seljanuša, Malešići- Golaći ( put), Stjepan Polje- Jahići i
Korića Han ( put).

- Sanirana obala rijeke u Donjoj Lohinji ( Ahmetaši)
- Nastavljeno plaćanje stanarine za 12 porodica čije su stambene jedinice srušene,

neuslovne ili   opasne za život,
- sanirani mostovi: Luke  u Gračanici, most u Lukavici prema Nuriji Mulaliću, 3 mosta

na putu D.Orahovica- Rašljeva, put za Sočkovac,
- Uz podršku Vlade Švicarske i Udruženja za razvoj NERDA projekat Market Makers „

Projekat izgradnje saobraćajnice koja povezuje magistralni put M4 i Sočkovački put u
MZ Gračanica,

- sanacija vodovoda od klizišta u D.Orahovica, P.Brdo, Vranovići, Piskavica, Malešići i
Buk,

- sanirana  oštećenja na regulisano dijelu korita rijeke Sokoluše, izrada privremene
zaštite obale vodotoka Sokoluše u dijelu Luka, kao i čišćenje vodotoka na području
općine,

- urađena regulacija korita rijeke Drijenče od ušća u Sokolušu do mosta kod Grina
- urađeno idejno rješenje regulacije rijeke Spreče od Lukavca do ušća u Bosnu,
- urađen glavni projekat regulacije rijeke Spreče od ušća Sokoluše u rijeku Spreču do

Karanovačkog mosta, zatim do mosta za Kakmuž i nastavlja se uzvodno prema
Lukavcu i drugi poslovi na uspostavljanju normalizacije stanja na području općine
Gračanica.

Općinski štab je u 2015. godini (do 31.12.) održao tri sjednice, od čega 2 radne i 1 svečana,
povodom Dana civilne zaštite 1.marta Općinski štab civilne zaštite u 2015. godini je putem
Službe za civilnu zaštitu obradio i realizovao 27 predmeta (naredbe, odluke). Na svečanoj
sjednici Štaba dodijeljena su priznanja i nagrade pojedincima i organizacijama povodom
1.marta-Dana civilne zaštite.

Kontinuirano je vršen pritisak na više nivoe vlasti, javna preduzeća kantonalnog, federalnog i
državnog nivoa da preduzimaju mjere iz svoje nadležnosti kako bi se sprečavalo negativno
dejstvo voda na objekte, komunikacije i zemljište. Neki od njih su i izvršili određene zahvate,
neki su u fazi pripremanja projektne dokumentacije, kako bi se moglo aplicirati na sredstva
međunarodnih finansijskih institucija, jer država, a pogotovo lokalne zajednice ne mogu se
nositi sa ovim posljedicama.

Zaštita i spašavanje od neeksplodiranih ubojnih sredstava

I u 2015. godini aktivnosti na provođenje preventivnih i oprativnih mjera zaštite i spašavanja
od neeksplodiranih ubojnih i minsko eksplozivnih sredstava (u daljem tekstu NUS-a i MES-a)
su bile među najvažnijim aktivnostima.

Provođenje ove mjere zaštite i spašavanje vršeno je kroz nekoliko važnih aktivnosti, a to su:

- preuzimanje, uklanjanje i skladištenje NUS-a i MES-a

- saradnja sa TUN timovima FUCZ i KUCZ, predstavnicima EUFOR-a, jedinicama Oružanih
snaga BiH i policije, vezano za preuzimanje i uklanjanje NUS-a

- saradnja sa BH MAC-om - Ured u Tuzli u cilju obrade projekata miniranih površina i
njihovog kandidovanja za postupke deminiranja, tehničkog izviđanja i trajnog obilježavanja.

Služba za civilnu zaštitu je do 31.12. 2015. godine u 27 preuzimanja prikupila 800 komada
različitih neeksplodiranih ubojnih sredstavao, bilo u službenim prostorijama, bilo na terenu.
Upućeno je 36 zadataka “A” TUN timu Federalne uprave civilne zaštite za preuzimanje
prikupljenih sredstava,  i njihovo uništavanje i sva prikupljena sredstva su zaključno sa
31.12.2015. godine predata  “A” TUN timu na uništavanje. Broj prikupljenih neeksplodiranih
ubojnih sredstava u ovoj godini je nešto veći zbog velikog broja petardi (659) primljenih od
Općinskog suda u Gračanici oduzetih u prekršajnim postupcima. Broj neeksplodiranih i
minsko eksplozivnih sredstava zaostalih iz rata i dalje ima trend smanjivanja, što smanjuje
opasnost po život i zdravlje ljudi namjernom ili nenamjernom upotrebom.

Deminiranje

Ukupna sumnjiva površina od mina na području općine Gračanica iznosi 7.832.920 m2, što je
3,69 % ukupne površine općine (212,2 km 2 ).

U općinskom planu deminiranja za 2015. godinu Kantonalnoj upravi civilne zaštite i BH
MAC-u predloženo je 17 projekata, uglavnom sa područja Lendića i Skipovca i jedan na
Stražbi, ukupne površine 2.591.849 m². Kako u 2015. godini nije realizovan jedan projekat
deminiranja,  ista lista prioriteta za deminiranje predložena je i za 2016. godinu.

Međutim, kao i ranijih godina i u 2015. ekonomska kriza je doprinijela da je sve manje
donatorskih sredstava za deminiranje iz inostranstva, a država, Federalne i kantonalne
institucije i općine nisu u mogućnosti da značajnije podrže ovaj segment sigurnosti građana,
iz svojih izvora. Kada je u pitanju naša općina, prirodne nepogode iz 2014. godini su
djelimično odvukle pažnju institucija i donatora od ovog problema, tako da su na području
općine Gračanica u izvještajnoj godini nije realizovan ni jedan projekat deminiranja.

Pored navedenih načina obezbjeđenja sredstava za deminiranje, važan vid djelovanja na ovom
planu je i edukacija svih kategorija stanovništva o postojanju mina u okruženju u kojem žive,
a provode je škole, udruženja građana i nevladine organizacije, humanitarne organizacije i
institucije vlasti. Ovaj vid stvaranja svjesnosti o postojanju mina provodi se putem edukacija
u školama, organizovanjem kurseva i radionica, preko informativnih brošura i letaka, putem
printanih i elektronskih medija i sl., a posebno treba istaknuti saradnju sa Općinskom
organizacijom Crvenog križa Gračanica. Ova saradnja je najintezivnija u organizovanju i
provođenju takmičenja učenika osnovnih škola na temu upozoravanja na opasnosti od mina,
koje se održava svake godine. Općinsko takmičenje za ovu godinu održano je u Osnovnoj
školi „Doborovci” u Doborovcima 10.11.2015. godine uz učešće 10 ekipa, a pobjednička OŠ
„Miričina” iz Miričine.

U periodu od 2000. godine kada je počeo proces deminiranja na području općine, do
31.12.2015. godine deminirana je površina od 1.208.541,30 m2, svrstana u 41 projekat, a
najviše ih je bilo iz programa deminiranja obale i korita rijeke Spreče, zatim Skipovca i
Lendića.

Do sada su na području Općine Gračanica realizovana tri projekta trajnog obilježavanja na
rejonu Visa (prema Skipovcu) gdje se nalaze površine III kategorije (šume i šumsko
zemljište).

Uposleni u Službi za civilnu zaštitu, pored institucija BH MAC-a, sa sigurnih površina
povremeno provjeravaju stanje oznaka na površinama koje su u ranijem periodu obilježene
znacima trajnog obilježavanja (projekat “Vis-ispod kote 692”, “Malešići-Lukavica” i “Vis-
Prijeko Brdo”). Poslednjih godinu-dvije primjetan je odgovorniji odnos građana prema tim
oznakama, koje su oštećene samo uticajem vremenskih prilika (korozija, ljuštenje boje i sl).

Zaštita od požara

U 2015. godini Profesionalna vatrogasna jedinica Gračanica imala je 100 intrvencije, od čega
je 94 protivpožarnih a 6 je bilo tehničkih.

U protivpožarnim i tehničkim intervencijama učestvovala su: 368 vatrogasca PVJ Gračanica,
237 u redovnoj smjeni i 131 u vanredno angažovanih. U intervencijama PVJ Gračanica u
općini Doboj Istok i Petrovo  učestvovalo je 26 redovno angažovanih i  24 vanredno
angažovana vatrogasaca.

Do 15.12.2015. godine servis za pregled i servisiranje vatrogasnih aparata koji radi u sklopu
PVJ Gračanica pregledao je i servisirao 2538 aparata za početno gašenje požara tipa „S“ i 163
CO2 aparata.

Takođe, vršen je i  prevoz vode: za kolektivne centre u Gračanici-Drafnići 47 cisterni i
Lendići-22 cisterne, dok je 14 cisterni bilo u komercijalne svrhe, a 17 cisterni je utrošeno na
zalivanje terena na stadionu NK „Bratstvo“ u ljetnim mjesecima.

U toku godine PVJ Gračanica je vršila i protivpožarno osiguranje kod obilježavanja značajnih
datuma i događaja kojima je organizator i pokrovitelj bila Općina Gračanica (Nova godina,
Dan Općine, obilježavanje godišnjice bitke na Visu, nogometne utakmice na gradskom
stadionu, Sajam “Grapos Expo ), a vršila je i protivpožarne intervencije na području općine
Doboj Istok i Petrovo.

Zajedno sa Policijskom upravom Gračanica, Služba za civilnu zaštitu je preko sredstava
informisanja upućivala upozorenja građanima na preduzimanje svih preventivnih mjera
prilikom izvođenja radova na spaljivanju korova i otpada u neposrednoj blizini šuma,
stambenih i poslovnih objekata, na izletištima i slično.

Prva medicinska pomoć

Prva medicinska pomoć kao mjera zaštite i spašvanja vršena je u saradnji sa zdravstvenim
ustanovama, Crvenim križem i drugim ustanovama koje se direkno ili indirektno bave ovom
djelatnošću, a sastoji se u praćenju higijensko-epidemiološke situacije, prikupljanju rezervi
krvi, edukaciji i zdravstvenim prosvjećivanju građana, kao i na druge načine.

Po pozivu Opće bolnice Gračanica u 2015. godini, u Službi  transfuzije krv je dalo 1400
davalaca, dok podatke o broju samostalnih i ciljanih dobrovoljnih davalaca u JZU UKC Tuzla
za 2015. godinu Služba za CZ nije dobila. Ukupno je u 2015. godini krv dalo 1657 davalaca,
bez podataka CDK iz UKC Tuzla, što od planiranih 1573 za općinu Gračanica iznosi 105,34
%.

Prema planu Poliklinike za transfuziologiju u 2015.  godini, održano je 7 redovnih akcija
(MSŠ-1, Gimnazija-1, MP Fortuna-3, MZ Gračanica-2). Akcijama darivanja krvi odazvalo se
366 davalaca,  krv je dalo  njih 257, a 109 je odbijeno zbog različith zdravstvenih problema.

Putem Higijensko-epidemiološke službe (HES) Doma zdravlja Gračanica praćeno je kretanje
zaraznih bolesti koje je ova služba registrovala u 2015. godini. Prema njihovim izvještajima
zaključno sa novembrom mjesecom zabilježeno je 23 bolesti i 706 pojavljivanja bolesti, ali
prema tim pokazateljima na području općine Gračanica u 2015. godini  nije bilo potrebe za
proglašavanjem stanja epidemije neke bolesti. Povećan broj Gastroenterocolitisa registrovan
je u MZ  Malešići (115) u septembru mjesecu 2015. godine. Gore navedena statistika je
pokazatelj da su sve ustanove i preduzeća koja brinu o zdravlju ljudi preduzimale sve
preventivne mjere, kako bi se spriječile pojave zaraznih bolesti u epidemijskom obliku.

Doprinos tome su dali JZU Dom zdravlja, Opšta bolnica “Dr. Mustafa Beganović”, JP
Veterinarska stanica, JP Vodovod i kanalizacija, JP “Komus”, Radio Gračanica putem svog
programa i drugi.

Zaštita životinja i namirnica životinjskog porijekla

Na području općine Gračanica u toku izvještajne godine nije bilo obolijevanja životinja u
velikom broju da bih se morale angažovati dodatne snage i sredstva. Sve pojedinačne
probleme rješavala je Veterinarska stanica Gračanica sa svojim uposlenicima, kao što je bio
slučaj sa jednom ovcom zaraženom Brucelozom u novembru mjesecu, koja je eutanizirana i
propisno zbrinuta zajedničkim aktivnostima Veterinarske stanice, Općinske službe za
poduzetništvo, lokalni razvoj i finansije i Civilne zaštite, JP “Komus”, Ministarstva
poljoprivrede, vodoprivrede i šumarstva TK i Kantonalne uprave za inspekcijske poslove
Tuzla.

Najvažnija aktivnost JP Veterinarska stanica Gračanica na zaštiti životinja bilo je plansko
preventivno vakcinisanje životinja na Antrax i druge zarazne bolesti. Protiv Antrax-a,
vakcinisano je 2866 grla krupne stoke, 800 tovnih junadi i 2600 ovaca, koje su vakcinisane i
protiv Bruceloze.

Izvršena je dijagnostika na TBC kod 1291 muznog grla, koja su i vakcinisana na Brucelozu i
Leukozu.

Zaštita životne okoline

Zbog velike devastacije životnog prostora djelovanjem prirodnih nepogoda u 2014. godini
čije su najrazornije posljedice na tlu, vodotocima i površinama uz njih, šumama i šumskom
zemljištu, u periodu oporavka u 2015. godini prioritno je vršeno osposobljavanju stambenih
jedinica, puteva, komunalnih i drugih instalacija, dok se zaštita životne okoline i dalje provodi
kroz redovne aktivnosti gore navedenih subjekata koji su nadležni za održavanje i zaštitu
životne okoline.

Kontinuirana kordinacija i saradnja ostvarena je sa: Federalnom upravom civilne zaštite
Sarajevo i Kantonalnom upravom civilne zaštite Tuzla, BH MAC, Uredom u Tuzli, saradnja
sa EUFOR-om, LOT kuća u Tuzli, saradnja sa drugim subjektima društva, Vijećima mjesnih
zajednica, Policijskom upravom u Gračanici, Općinskom organizacijom Crvenog križa,
saradnja sa službama, ustanovama i privrednim društvima itd. Kontinuirana koordinacija sa
FUCZ, KUCZ i Uredom BH MAC-a u provedbi poslova mjera zaštite i spašavanja ljudi i
materijalnih dobara od neeksplodiranih i minsko-eksplozivnih sredstava.

PRILOG

U 2015. godini učinjeni su maksimalni napori na iznalaženju dodatnih sredstava za sanaciju
posljedica prirodne nepogode. Potpisani su ugovora o izgradnji stambenih objekata za
korisnike čiji su domovi uništeni u poplavama, pružene su stambene pomoći u građevinskom
materijalu žrtvama poplava, vršene su sanacije i regulacije korita rijeka, klizišta, mostova i
puteva kao i sanacija kanalizacionih i vodovodnih sistema.

Obilježavanje značajnih događaja i ličnosti organizovano je primjereno događaju i sa
minimalnim utroškom sredstava. Tokom godine organizovano je više kulturno-sportskih i
zabavnih manifestacija, sa direktnim učešćem Općine. U izvještajnom periodu uloženi su
napori u održavanju i njegovanju postojećih, te stvaranju novih veza i saradnje sa sa višim
nivoima vlasti, međunarodnim organizacijama, nevladinim sektorom, drugim općinama u
Bosni i Hercegovini, lokalnim i drugim sredstvima javnog informisanja i dr.

Tokom cijele godine Općinski načelnik je koristio svaku moguću priliku za medijsku
promociju aktivnosti Općine Gračanica, naročito u vrijeme prirodne nepogode, nastojeći
iskoristiti ovaj način komunikacije za ukazivanje na probleme sa kojima se susrela naša
općina, te iznalaženje dodatnih sredstava za normalizaciju stanja i sanaciju posljedica.

Treba naglasiti kako je Općinski načelnik u izvještajnom periodu nastojao zadržati izgrađeni
nivo otvorenosti prema građanima i javnosti, te kako su napravljeni dodatni koraci na
poboljšanju transparentnosti rada lokalne samouprave i pravovremenog informisanja građana
o najvažnijim aktivnostima putem web stranice. Općinski načelnik je i u toku 2015. godine
zadržao praksu gostovanja na lokalnom radiju stavljajući se tako potpuno i necenzurisano na
raspolaganje građanima. Riječ je, dakle, o direktnoj komunikaciji i momentalnom
odgovaranju na većinu postavljenih pitanja od strane građana. Sve navedeno ima za cilj
unapređenje rada i bolje funkcionisanje Općine kao organa lokalne samouprave.

Pregled važnijih događaja

Januar 2015. - Nabavljeni su i instalirani solarni kolektori i fotonaponski paneli i pušteni u
pogon, za potrebe opremanja demonstracijskog objekta Sportske sale „Luke“ u Gračanici.
Riječ je o projektu kojeg finansira Evropska unija kroz IPA Program prekogranične saradnje
Hrvatska-BiH, a kojeg su sa BiH strane provodili Udruženje za razvoj NERDA u partnerstvu
sa Općinom Gračanica i Općinom Kalesija, dok je sa Hrvatske strane projekat provodila
Općina Nijemci sa partnerima a ukupna vrijednost nabavljene i instalirane opreme je 77.294
KM.
Januar 2015. - U kabinetu općinskog načelnika održan je sastanak sa direktorom Federalnog
fonda za pomoć nastradalim područjima od prirodne nesreće na teritoriji FBiH Jasminom
Jaganjcem i saradnicima. Razgovarano je o projektima u okviru kojih su realizirana sredstava
pomoći Fonda. Direktor je informisao Načelnika da su općini odobrena nova sredstva u
iznosu od 190.000 KM za sanaciju mostova u Rašljevi, mosta na Lukama, klizišta Golaći u
Malešićima i tri stambena objekta od po 20.000 KM.
Januar 2015. - Općinski načelnik sa saradnicima u Sarajevu je sudjelovao na sastanku na
temu „Izgradnja kapaciteta 6 NVO i 6 opština/gradova za izradu lokalnih antikorupcijskih
strategija“ u organizaciji Mreža ACCOUNT. Ovaj sastanak značio je nastavak inicijative koju
je Mreža ACCOUNT pokrenula sa odabranim općinama/gradovima i nevladinim
organizacijama na izradi prijedloga strateškog plana za sprječavanje korupcije i povećanje
prevencije korupcije na lokalnom nivou. Na sastanku su definisani strateški ciljevi akcionog
plana, kao i prijedlog mjera koje su potrebne za njihovu realizaciju.

Februar 2015. - U Općini Petrovo sastali su se načelnici općina Gračanica i Petrovo Ozren
Petković. Zaključeno je da je rijeka Spreča i njena regulacija prioritet, te da će učiniti sve da
se što prije uradi projekat i otvori mogućnost apliciranja prema donatorima, zatim da se prema
višim nivoima vlasti i donatorima, uz učešće lokalnih zajednica, aplicira za asfaltiranje puta
D. Lohinja-Kakmuž te da se redovnije održava putna komunikacija Gračanica-Sočkovac.
Također razgovaralo se o hitnosti rješavanja deponije te o nastavku projekata „Danska škola
fudbala“.
Februar 2015. - Održana je sjednica Općinskog štaba civilne zaštite na kojoj je razmatran rad
štaba u 2014. godini te prijedlozi za dodjelu priznanja u povodu 1. marta Dana civilne zaštite
u FBiH, zaslužnim pojedincima i kolektivima za rezultate koje su postigli na polju zaštite i
spašavanja u 2014. godini. Rad Štaba ocijenjen je pozitivno, nakon čega je Izvještaj o radu
Općinskog štaba CZ za 2014. godinu usvojen jednoglasno. Istaknuta je maksimalna
angažovanost svih članova Štaba.
Februar 2015. – U multimedijalnoj sali je održana svečana sjednica Općinskog štaba civilne
zaštite Gračanica i dodjela priznanja najzaslužnijim pojedincima i kolektivima za zalaganje i
ostvarene rezultate u zaštiti i spašavanju ljudi i materijalnih dobara od prirodnih i drugih
nesreća povodom Dana civilne zaštite u BiH i Svjetskog dana civilne zaštite. Općinski
načelnik je istaknuo privrednike koji su efikasno djelovali i spriječili veće štete, te zadržali
radna mjesta, premijera i Vladu FBiH, Federalnu i kantonalnu upravu civilne zaštite, BH
MAC i Regionalni ured BH MAC-a u Tuzli, TUN tim, donatore, medije i sve općinske
strukture koje su dale svoj doprinos u zaštiti i spašavanju. Priznanja i nagrade dobitnicima
uručio je načelnik Općinskog štaba civilne zaštite Gračanica Mustafa Bajić zajedno sa
komandantom Helićem.
Februar 2015.- Dan nezavisnosti BiH obilježen je u Gračanici nizom svečanih aktivnosti.
Nakon što su općinske delegacije, delegacije boračkih i drugih udruženja, političkih partija i
građana položile cvijeće na tri gradska spomen-obilježja, upriličena je Svečana akademija u
sali Muzičke škole u Gračanici. Nakon svečane akademije u foajeu BKC-a Gračanica
otvorena je izložba slika, ručnih radova i rezbarenih predmeta članova BZK „Preporod“
Gračanica.
Mart 2015. - Općinu Gračanica su posjetili učenici jezičke gimnazije iz belgijskog grada
Menena. Riječ je o 23 učenika i dva profesora koje su ugostili učenici i profesori Srednje
medicinske škole u Gračanici. Na prijemu općinski načelnik Nusret Helić je naglasio da je
ovo odlična prilika da Gračanica i Gračanlije pokažu gostoprimstvo i prijateljstvo i na taj
način pošalju lijepu sliku o svom gradu te je u okviru prijema prikazan i kratki film o
Gračanici.
Mart 2015. - Na svečanoj sjednici Kantonalnog štaba civilne zaštite u Tuzli dodijeljena je
pohvala komandantu i načelniku OŠCZ Nusretu Heliću i Mustafi Bajiću za uloženi rad,
zalaganje i ostvarene rezultate Općinskog štaba civilne zaštite Gračanica u zaštiti i spašavanju
ljudi i materijalnih dobara od prirodnih i drugih nesreća. Pohvalu Kantonalnog štaba civilne
zaštite za rad i zalaganje dobila je i općinska organizacija crvenog krsta Gračanica. Također,
Federalni štab Civilne zaštite u Sarajevu je dodijelio zahvalnicu Federalnog štaba Civilne
zaštite koju je u ime Općine Gračanica primio je Mustafa Bajić, načelnik OŠCZ.
Mart 2015. - Na sjednici Općinskog štaba civilne zaštite Gračanica, održanoj u kabinetu
Općinskog načelnika i komandanta Štaba Nusreta Helića, donesena je odluka o proglašenju
stanja neposredne opasnosti od klizišta na području općine Gračanica i angažovanju općinske
komisije za procjenu šteta kako bi što hitnije izvršila obilazak terena i snimila stanje. Svi
članovi Štaba su se složili da je prioritet zaštititi ljude i materijalna dobra i omogućiti
nesmetano putno komuniciranje do svakog naseljenog mjesta. Konstatovano je da je na
području općine Gračanica registrovano preko 500 klizišta, za čiju su sanaciju potrebna
ogromna sredstva, te je zaključeno da se svim relevantnim institucijama hitno uputi apel za
pomoć u iznalaženju sredstava za saniranje posljedica klizišta na području općine Gračanica.

Mart 2015. - Općinski načelnik Nusret Helić prisustvovao je u Općoj bolnici „Dr. Mustafa
Beganović“ Gračanica svečanom puštanju u rad četiri dijalizna aparata. Riječ je o donaciji
Humanitarne organizacije Pomozi.ba, a vrijednost doniranih aparata iznosi oko 50.000 KM.
Radi se o humanitarnoj akciji koja će pomoći našim hemodijaliznim pacijentima, obezbijediti
sigurnost i povećati kapacitet pružanja zdravstvenih usluga. U hemodijaliznom centru Opće
bolnice u Gračanici hemodijalizira se oko 80 pacijenata sa područja općina Gračanica,
Gradačac, Srebrenik i Doboj Istok, a planirano je da se uz podršku Općinskog načelnika i
Općinskog vijeća prošire kapaciteti kako bi se usluge proširile i na općinu Lukavac, a sve u
cilju rasterećenja UKC-a Tuzla. Općina Gračanica je prvi put u budžetu predvidila dio
sredstava, oko 30.000 KM, za nabavku novih aparata, ali eventualno i za proširenje prostornih
kapaciteta hemodijaliznog centra. Načelnik je tokom posjete Općoj bolnici, obišao pacijente i
porazgovara s njima.
Mart 2015. - Na 10. sastanku radne grupe za izradu Akcionog plana energetski održivog
razvoja Općine Gračanica (SEAP) 2015.-2020. razmatran je Nacrt SEAP-a. Završene su sve
aktivnosti oko izrade ovog dokumenta, urađen bazni inventar CO2, energetski auditi za javne
objekte, Plan prioritetnih mjera za smanjenje emisije CO2, razmotrene sve sugestije i
prijedlozi članova radne grupe, te formiran Nacrt prema utvrđenoj metodologiji. Izradu ovog
strateškog dokumenta je finansijski podržala Evropska Unija kroz MED program u okviru
ERDF i IPA fondova. Ovaj dokument predstavlja bitan rezultat radnih paketa 3 i 4, te
uspješan završetak projekta i ispunjenje uslova predviđenih projektom.
April 2015. - Općinski načelnik Nusret Helić i Dženana Alađuz ispred Udruženja
INFOHOUSE i Mreže ACCOUNT iz Sarajeva potpisalli su Memorandum o saradnji na
izgradnji kapaciteta nevladinih organizacija i odabranih općina na izradi strategija za borbu
protiv korupcije na lokalnom nivou su u Općini Gračanica, a potpisivanju su prisustvovali i
predstavnici drugih udruženja – članica Mreže ACCOUNT.
April 2015. - Općinski načelnik Nusret Helić sa saradnicima primio je u svom kabinetu
predstavnike Samostalnog sindikata šumarstva, prerade drveta i papira BiH, Sindikata,
radnika i vlasnika gračaničkog preduzeća Grafopak, Poreske uprave Gračanica, Zavoda za
zapošljavanje Gračanica i građana. Sastanak je organizovan s ciljem da se razgovara o
trenutnom stanju u Grafopaku i da se razmotri način pomoći radnicima u slučaju eventualnog
otkaza ugovora o radu. Općinski načelnik je pružio podršku radnicima te posjetio da se hitno
reagovalo i tokom protekle godine u granicama ovlasti Općine a da se trajnija rješenja moraju
tražiti na višim nivoima vlasti.
April 2015. – Obilježen je Dan oslobođenja Gračanice u Drugom svjetskom ratu Književnim
klubom „Muhamed Seid Mašić“ u Biblioteci „Dr. Mustafa Kamarić“, polaganjem cvijeća na
tri gradska spomen-obilježja, a u Sali Muzičke škole u Gračanici održana je Svečana
akademija na kojoj je Općinski načelnik Nusret Helić pročitao svečani referat. Tokom
svečane akademije upriličeno je i proglašenje najboljih radova na općinskom literarnom
konkursu za učenike srednjih škola na temu: 7. april – Dan oslobođenja Gračanice u Drugom
svjetskom ratu, dodjela priznanja i nagrada i čitanje prvonagrađenog rada.
April 2015. - Od 21. do 24. aprila u Gračanici održan je 6. Međunarodni sajam poduzetništva
i obrta „GRAPOS-EXPO 2015“. Između ostalih, sajmu su prisustvovali NJ.E. madam Claire
Bodonyi, ambasadorica Francuske u BiH, premijer Tuzlanskog kantona Bego Gutić, te Amir
Zukić, federalni ministar razvoja, poduzetništva i obrta, Valentin Inzko, Visoki predstavnik za
BiH, Aleksandar Remetić, ministar trgovine i zamjenik Premijera FBiH. Organizovan je i
okrugli sto na temu „Stanje i perspektive stranih investicija u Tuzlanskom kantonu“ u
organizaciji Ministarstva razvoja i poduzetništva TK a povodom usvajanja od strane
Općinskog vijeća Akcionog plana energetski održivog razvoja općine Gračanica SEAP,
organizovan je Otvoreni dan projekta REMIDA.
April 2015. - Dvosatna Javna debata „Kafa s Načelnikom“ održana je u Multifunkcionalnoj
sali u saradnji sa Nezavisnim demokratskim institutom - NDI iz Banja Luke u prisustvu

velikog broja građana, s ciljem da Općinski načelnik Nusret Helić u opuštenoj atmosferi
porazgovara sa građanima o pitanjima aktuelnim za općinu. Na početku debate Općinski
načelnik je predočio pregled realizovanih projekata i aktivnosti u proteklom periodu, kao i
plan za naredni period. Nakon toga uslijedio je razgovor sa građanima u okviru kojeg je
Općinski načelnik ponudio odgovore na sva postavljena pitanja. U poređenju sa javnim
debatama organizovanim u brojnim drugim gradovima i općinama, NDI je je debatu u
Gračanici ocijenio kao jednu od najuspješnijih, najaktivnijih i najkonstruktivnijih.
Maj 2015. – Općinski načelnik je uputio javni poziv za finansiranje-sufinansiranje projekata
udruženja građana i fondacija sredstvima iz budžeta Općine Gračanica za 2015. godinu
Maj 2015. - U organizaciji Općinskog načelnika, Udruženja civilnih žrtava rata općine
Gračanica i boračkih udruženja prigodnim programom ispred Spomen-obilježja u Bijelim
Poljima obilježen je 15. maj – Dan civilnih žrtava rata općine Gračanica.
Maj 2015. – Povodom 25. maja - Dana odbrane općine Gračanica u kabinetu općinskog
načelnika upriličen je prijem dobitnika najvećeg ratnog priznanja Zlatni ljiljan. Zatim je na
Centralnom spomen-obilježju odata počast stradalim borcima/šehidima i civilnim žrtvama
Odbrambeno-oslobodilačkog rata 1992.-1995., izvršeno polaganje cvijeća, nakon čega je
svečanost obilježavanja održana u velikoj sali BKC Gračanica. U sklopu svečanosti
premijerno je prikazan dokumentarni film „Gračanica 92-92 – vremena ratna“, autora
Dževada Muderizovića, o kojem je prije samog prikazivanja govorio ratni komandant Ibrahim
Nurikić.
Juni 2015. – Svečano je obilježen 2. juni – Dan općine Gračanica: polaganjem cvijeća na
gradska spomen-obilježja, izložbom slika Međunaredne galerije portreta Tuzla – postavka
Ismeta Mujezinovića, svečanom akademijom i dodjelom općinskih priznanja, puštanjem u
promet asfaltiranog puta Ritašići-Drama i otvorenjem novoizgrađenih pogona firme Isowood .
Na svečanoj akademiji pored općinskon načelnika, obratio se i Hasan Fehratović, ministar
Prostornog uređenja i zaštite okolice, Edin Ibrišević, Predsjedavajući Općinskog vijeća
Gračanica nakon čega je zajedno sa općinskim načelnikom uručio priznanja ovogodišnjim
dobitnicima.
Juni 2015. - Kompanija RPC Superfos Balkan, u saopćenju za javnost, s ponosom je objavila
da je Odbor Grupacije donio odluku o investiranju 3,5 mil. Eura za izgradnju novog objekta u
vidu proširenja postojeće fabrike u Gračanici, Bosna i Hercegovina. U martu 2014. godine
jedna od vodećih Evropskih grupacija RPC izvršila je akviziciju veoma uspješne do tada
porodične kompanije Helioplast.
Juni 2015. - Održani su Press konferencija i Okrugli sto na temu „Partnerstvo civilnog i
javnog sektora u izradi strategije za borbu protiv korupcije na lokalnom nivou“ u
Multimedijalnoj sali Općine Gračanica.
Juni 2015. - Načelnik Općine Gračanica Nusret Helić i direktor Federalnog fonda za pomoć
nastradalim područjima od prirodne nesreće na teritoriji Fedracije BiH Jasmin Jaganjac
potpisali su sedam tripartitnih ugovora sa krajnjim korisnicima, za izgradnju/kupovinu devet
stambenih objekata u prostorijama Općine Gračanica.
Juni 2015. - Općinski načelnik Nusret Helić organizovao je svečani doček za Amela Ćurića,
pobjednika druge sezone showa X Factor Adria, te se tom prilikom i obratio prisutnima.
Brojnu publiku pjesmom su zabavile i Amelove kolege iz X Factora. Amelov doček bio je
prilika da publika pozdravi i ostale gračaničke pobjednike, glumce iz predstave Skidajte se do
kraja, apsolutne pobjednike državnog takmičenja u amaterskom pozorištu FEDRA u Bugojnu,
Mirzu Arnauta, mladog matematičara kojeg očekuje nastup na svjetskoj matematičkoj
olimpijadi, Adnanu Kakeš, državnu prvakinju u engleskom jeziku i učesnicu međunarodnog
takmičenja u Italiji, ansambl MIZ-a Gračanica koji je osvojio prvo mjesto u BiH u izvođenju
ilahija i kasida i Nadinu Đogić, učesnicu finala izbora za Miss BiH.
Juli 2015. - Općini Gračanica doniran je hidraulični agregat i kombinovani uređaj za
razupiranje i sječenje, koji će koristiti vatrogasnoj jedinici za spašavanje unesrećenih u

saobraćajnim udesima i drugim opasnostima. Vrijednu donaciju općinama Gračanica, Doboj
Istok, Lukavac, Doboj i Petrovo uručio je italijanski ambasador u BiH, NJ.E. Ruggero
Corrias, u prostorijama MFS-a Emmaus u Doboj Istoku. Riječ je o donaciji u vrijednosti od
oko 85.000 KM koja je realizovana u okviru projekta Vlade Italije Pet Roboris u kojem pored
pomenutih općina i MFS Emmausa sudjeluje i Provincija Arezzo iz Italije.
Juli 2015. - Direktor Federalnog fonda za pomoć nastradalim područjima od prirodne nesreće
na teritoriji FBiH, Jasmin Jaganjac i predsjednik nevladine organizacije Otvorena mreža,
Almir Ćehajić Batko posjetili su Općinu Gračanica, gdje su Općinskog načelnika Nusreta
Helića upoznali sa planovima Fonda vezano za izgradnju stambenih objekata i sanaciju
klizišta i mostova na području općine Gračanica. Gosti su ozvaničili pripreme i početak
izgradnje 8 montažnih objekata za građane mjesne zajednice Lukavica koji su usljed
djelovanja klizišta ostali bez svojih domova, od kojih će Fond finansirati 5 i Otvorena mreža 3
objekta, kao i obezbjeđnje građevinskog materijala za 6 stambenih objekata. Upriličena je
posjeta i lokaciji u MZ Lukavica, gdje su Direktor Federalnog fonda, Predsjednik otvorene
mreže i Općinski načelnik u prisustvu građana ozvaničili pripreme i početak radova na
izgradnji 8 stambenih objekata. Otvoren je i novoizgrađeni most, finansiran od strane
Federalnog fonda i Općine Gračanica, vrijednosti oko 50.000,00 KM, koji će povezivati
centar Lukavice sa naseljem i stambenim objektima Mulalića.
Juli 2015. – Općinski načelnik Nusret Helić je objavio Javni konkurs o prenošenju prava
vlasništva na neizgrađenom građevinskom zemljištu državne svojine u Mjesnoj zajednici
Lukavica za izgradnju stambenih objekata, prema urbanističko-tehničkim uslovima utvrđenim
u rješenju o načelnoj urbanističkoj saglasnosti Službe za prostorno uređenje, geodetske i
imovinsko-pravne poslove.
Juli 2015. - Predstavnici Općine Gračanica, firmi Gramat i Roading i Federalnog ministarstva
poljoprivrede, šumarstva i vodoprivrede potpisali su u Sarajevu ugovore za tri projekta u
okviru projekta hitnog oporavka od poplava FERP, koji se finansira putem Svjetske banke.
Riječ je o projektima sanacije regulacije korita rijeke Sokoluše, Sanacije ceste Ograđenica-
Prnjavor u MZ Lukavica i Interventne sanacije klizišta na putu Škahovica-Avdići na području
općine Gračanica.
Avgust 2015. - Načelnik Općine Gračanica Nusret Helić i načelnik opštine Petrovo Ozren
Petković u Kakmužu su svečano otvorili 17. Dansku školu nogometa. Riječ je o projektu koji
okuplja djecu radi druženja i učenja kroz igru i zabavu i koji se već 17 godina uspješno
realizuje u Gračanici i Petrovu pod pokroviteljstvom UEFA-e i pomenutih lokalnih zajednica.
Avgust 2015. - Općinski načelnik Nusret Helić i generalni direktor firme EURO-ASFALT
Hamed Ramić, potpisali su ugovore o realizaciji projekta “Rekonstrukcija i proširenje sistema
za prikupljanje i odvođenje fekalnih i oborinskih voda za gradsko područje Gračanice“. U
okviru projekta potpisana su tri ugovora za tri lota u vrijednosti od oko 3.000.000 KM, kojim
će se graditi i rekonstruisati lijevoobalni, desnoobalni kolektori otpadnih voda, sekundarni
kolektori, te prioritetne dionice odvodnje oborinskih voda. Sredstva za navedeni projekat su
obezbjeđena kroz kreditni aranžman sa Evropskom Investicijskom Bankom u okviru projekta
WATSAN FBiH.
Avgust 2015. - Općinski načelnik Nusret Helić odobrio je iznos od 1.900 KM budžetskih
sredstava OŠ „Džakule“ u Džakulama za rekonstrukciju fiskulturne sale, koja će uz ranije
odobrena sredstva Vlade TK biti dovoljna za sanacione radove u cilju obezbjeđenja
optimalnih uslova za obavljanje nastave za učenike ove škole.
Avgust 2015. - U Vladi TK je održan sastanak načelnika općina sa područja TK sa ministrom
civilnih poslova BiH Adilom Osmanovićem i premijerom TK Begom Gutićem, kojem je
prisustvovao i Općinski načelnik Nusret Helić na kojem je dogovoreno da se pripremi
Memorandum o razumijevanju s ciljem pružanja podrške ustanovama kulture od općeg
interesa i značaja za Bosnu u Hercegovinu, a koji će potpisati premijeri, gradonačelnici i

načelnici općina koje će u naredne tri godine iz svojih budžeta izdvojiti sredstva za
finansiranje ovih javnih ustanova.
Avgust 2015. - Općinski načelnik Nusret Helić prisustvovao je otvaranju 42. Međunarodnog
sajma poljoprivrede i prehrambene industrije - Sajam šljive u Gradačcu, te je iskoristio priliku
za sastanak sa direktorom Federalnog fonda za pomoć nastradalim područjima od prirodne
nesreće na teritoriji Federacije BiH Jasminom Jaganjcem i koordinatorom UNDP-ovog
programa obnove Edisom Arifagićem. Razgovaralo se o programu izgradnje osam stambenih
objekata u Lukavici za građane kojima su kuće porušene i o novim projektima obnove na
području općine Gračanica, Načelnik se zahvalio na do sada odobrenim sredstvima i
projektima, te zatražio nova sredstva od 80.000 KM za konačno rješavanje pitanja obnove
stradalih stambenih objekata.
Septembar 2015. - Općinski načelnik Nusret Helić je u svom kabinetu ugostio premijera
Tuzlanskog kantona Begu Gutića zajedno sa ministrom razvoja i poduzetništva, ministrom
trgovine, turizma i saobraćaja i ministrom zdravstva TK te je održana prezentacija medijske
kampanje „Prepoznaj svoje-Budi ponosan-Made in BiH“ koju je nositelj kampanje Zlatko
Berbić prezentovao načelniku i jednom broju najuspješnijih poduzetnika iz Gračanice.
Septembar 2015. - Općinski načelnik je u cilju zaštite zdravlja građana, izdao upozorenje
građanima općine Gračanica o zagađenosti poljoprivrednog zemljišta uz rijeku Spreču te da
oni koji imaju poljoprivredne posjede uz rijeku Spreču na području mjesne zajednice
Miričina, ne koriste navedene površine u poljoprivredne svrhe niti da koriste žitarice i
povrtlarske kulture sa ovih posjeda za ljudsku i životinjsku ishranu. Federalni zavod za
agropedologiju proveo detaljna istraživanja na ovim prostorima u cilju utvrđivanja stepena
zagađenosti tla i biljaka od prisustva teških metala i organskih polutanata te su utvrđene
visoke koncentracije PAH-ova i teških metala koje mogu imati kancerogeno dejstvo,
upozoravamo građane.
Septembar 2015. - U mjesnoj zajednici Stjepan Polje, obilježena su dva svečana otvorenja:
otvorenje ambulante i novoasfaltiranog puta Crkvine. Projekat izgradnje ambulante realiziran
je zahvaljujući uspješnoj saradnji između lokalne zajednice i Doma zdravlja Gračanica, u
kojeg je Općina Gračanica uložila oko 120.000 konvertibilnih maraka.
Septembar 2015. - U multimedijalnoj sali Općine Gracanica održana je druga prezentacija
medijske kampanje „Prepoznaj domaće-budi ponosan-made in BiH“ kojoj je pored
predstavnika domaćih kompanija i javnog sektora, prisustvovao i veliki broj građana.
Prezentaciju je održao Zlatko Berbić, direktor projekta, a prisutnima su se obratili Općinski
načelnik Nusret Helić, ministar razvoja i poduzetništva TK Nermin Hodžić i ministar
trgovine, turizma i saobraćaja TK Edin Ajanović.
Septembar 2015. - U Gračanici je obilježen „Evropski dan bez automobila“ nizom aktivnosti
koje su organizovali Udruženje „Eko lideri“ Gračanica uz podršku Općine Gračanica kao što
su takmičenje u vožnji bicikla za osnovce i srednjoškolce u dvorištu osnovne škole „Hasan
Kikić“, održavanje šetnje sa transparentima i defilea biciklista kroz grad koji su krenuli ispred
zgrade Općine. Manifestaciju je otvorio općinski načelnik Nusret Helić.
Septembar 2015. - U maloj sali BKC-a Gračanica upriličena su dva Info-dana - prijema i
upoznavanje kandidata koji su zainteresovani za besplatnu interaktivnu IT softversku obuku.
Nevladina organizacija BILD u saradnji sa Općinom Gračanica nudi besplatnu obuku za
mlade ljude iz našeg grada, Tešnja i Doboja, koji su zainteresovani da postanu software
programeri.
Septembar 2015. - U kabinetu Općinskog načelnika Nusreta Helića, potpisan je Tripartitni
sporazum za korisnike donacije u građevinskom materijalu iz projekta „Hitnog oporavka od
poplava-zajam Svjetske banke“ između Federalnog ministarstva raseljenih osoba i izbjeglica,
Općinskog načelnika i građana čiji su stambeni objekti oštećeni usljed elementarnih nepogoda
u 2014. godini na području Općine Gračanica. Prema odluci o izboru korisnika za Općinu
Gračanica izabrani su 21 korisnika a Ugovor je potpisalo njih 16.

Oktobar 2015. - Općinski načelnik Nusret Helić je u Sarajevu, potpisao ugovor o izgradnji
saobraćajnice koja povezuje magistralni put M4 i Sočkovački put. Projekat je podržan od
Vlade Švicarske, a realizuje se u okviru projekta MarketMakers čija je vrijednost 165.235
KM.
Oktobar 2015. - Općinski načelnik Nusret Helić sa saradnicima primio je, u svom kabinetu
direktora i vlasnika firme „Menprom“ Mensura Alića i predstavnike Ziraat banke,nakon čega
je u multimedijalnoj sali Općine Gračanica održana prezentacija nove kreditne linije Ziraat
banke pod nazivom: Kreditiranje malih i srednjih preduzeća, samostalnih
poduzetnika/obrtnika i fizičkih lica sredstvima iz kreditne linije T.C. Ziraat banke, kao i
prezentacija mogućnosti izvoza mesa u Tursku preko kompanije „Menprom“ d.o.o. iz Gornje
Tuzle. Ovo je još jedna od aktivnosti koje Općina Gračanica kontinuirano provodi u sklopu
projekta jačanja lokalnog razvoja (GOLD).
Oktobar 2015. - Potpisan je drugi dio tripartitnog sporazuma u kabinetu Općinskog načelnika
Nusreta Helića, za korisnike donacije u građevinskom materijalu iz projekta „Hitnog
oporavka od poplava-zajam Svjetske banke“ a ugovor je potpisalo preostalih 5
korisnika.Tripartitni sporazum potpisan je između Federalnog ministarstva raseljenih osoba i
izbjeglica, Općinskog načelnika i građana čiji su stambeni objekti oštećeni usljed
elementarnih nepogoda u 2014. godini na području Općine Gračanica. Riječ o projektu u
vrijednosti od 380.000 KM, koji je počeo 2015. godine i kojeg finansira Svjetska banka.
Oktobar 2015. - Povodom obilježavanja početka projekta „BILD IT-Razvoj IT stručnjaka u
regiji Doboj-Tešanj-Gračanica“, organizovana je svečana ceremonija sadnje drveća
prijateljstva u parku ispred zgrade Općine, u saradnji sa Općinom Gračanica, organizacijom
BILD, te polaznicima obuke iz Gračanice i Petrova.
Oktobar 2015. - Općinski načelnik Nusret Helić posjetio je novoizgrađene kuće u Gradačcu
u okviru programa stambene pomoći žrtvama poplava u organizaciji Federalnog fonda za
pomoć nastradalim područjima od prirodne nesreće na teritoriji Federacije BiH. Posjeti su
prisustvovali i Edis Dervišagić, načelnik općine Gradačac, Jasmin Jaganjac, direktor
Federalnog fonda za pomoć nastradalim područjima od prirodne nesreće na teritoriji FBiH,
Zahira Virani, zamjenica rezidentne predstavnice UNDP-a i zamjenik američke ambasadorice
u BiH Paul Horowitz.
Oktobar 2015. - Općinski načelnik Nusret Helić i šef službe za prostorno uređenje, geodetske
i imovinsko-pravne poslove Aida Hodžić prisustvovali su sastanku u vezi s nastavkom
realizacije projekta registracije nekretnina u BiH u prostorijama Federalne uprave za
geodetske i imovinsko-pravne poslove u Sarajevu, čiji je cilj nastavak projekta putem koje bi
se ralizovala peta i šesta faza usklađivanja podataka katastra i zemljišne knjige.
Oktobar 2015. - Povodom obilježavanja Međunarodnog dana žena na selu Općinski načelnik
Nusret Helić je boravio u Općini Tešanj gdje je organizovana međuopćinska radionica. Riječ
je o zajedničkom projektu američke i švedske vlade, projekta unapređenja lokalnog razvoja
(GOLD), u saradnji sa tri partnerske općine Tešanj, Gračanica i Doboj i Asocijacijom
poduzetnica u BiH ONE.
Oktobar 2015. - Općinski načelnik Nusret Helić prisustvovao je svečanoj sjednici povodom
22. oktobra-dana Općine Gradačac.
Oktobar 2015. - Općinski načelnik je posjetio mjesnu zajednicu Trnovci gdje je
postavljanjem kamena temeljca ozvaničen početak radova na izgradnji Društvenog doma u
mjesnoj zajednici Trnovci.
Oktobar 2015. - U multimedijalnoj sali Općine Gračanica potpisano je 20 ugovora, u
implementaciji projekta „Projekat plastenika-Gračanica“, između Općine Gračanica,
organizacije Muslim Aid i korisnika. Riječ je o ugovorima o sufinansiranju koje će Općina
Gračanica na principima međusobne saradnje i kofinansiranja sa organizacijom Muslim Aid
realizovati kroz program „Ekonomsko osnaživanje socijalno i materijalno marginaliziranih
osoba kroz proizvodnju povrća u plastenicima“. Svakom korisniku se dodjeljuje plastenik

površine 100 m2 sa sistemom za navodnjavanje a nabavna vrijednost jednog plastenika je
2.450,00 KM. Načelnik je korisnicima plastenika zaželio puno uspjeha u radu i dobar prinos.
Oktobar 2015. - U organizaciji Sportskog saveza općine Gračanica upriličena je pres
konferencija na temu „Huliganizam na sportskim terenima“. Na pres konferenciju su se
odazvali sportski radnici i pedagozi sa područja naše općine a uvodne riječi su iznijeli
predsjednik Sportskog saveza općine Gračanica, mr. Osman Bukvić i općinski načelnik
Nusret Helić. Krajnji zaključak je da se najoštrije osuđuje nesportski napad prvenstveno na
nogometnoj utakmici 11. Kola 1. lige FBiH u smislu napada na zvaničnog predstavnika NK
Bratstvo Nusreta Helića.
Oktobar 2015. - Općinski načelnik Nusret Helić, u svom kabinetu je održao sastanak koji je
imao za cilj dogovor oko kvalitetne organizacije svih sportskih događaja na području naše
općine. Dogovor se naročito odnosi na susrete koji nose viši nivo rizika poput gostovanja
nogometaša Zvijezde iz Gradačca i rukometaša Konjuha iz Živinica.
Oktobar 2015. - Općinski načelnik je otvorio sportsko – edukativno – zdravstvenu
manifestaciju: Pješačenjem do zdravlja, koju je organizovao Sportski savez općine Gračanica
u saradnji sa planinarskim društvom „Zefir“ iz Gračanice pod pokroviteljstvom općinskog
načelnika Nusreta Helića.
Oktobar 2015. - U kabinetu općinskog načelnika Nusreta Helića, održana je treća sjednica
Tima-Radne grupe za provođenje aktivnosti na nastavku izgradnje sportske sale (PKSC) na
Bazenu, čiji je povod prezentacija predmjera i predračuna (I faza) za građevinsko-zanatske
radove na rekreativno-sportskom objektu sportska dvorana-Bazen.
Oktobar 2015. - Povodom Dana penzionera u prostorijama Udruženja
penzionera/umirovljenika Općine Gračanica upriličeno je svečano obilježavanje ovog datuma.
U saradnji s Općinom Gračanica udruženje penzionera ove godine podjelilo je pakete za 453
penzionera u ukupnom iznosu od 22.650 KM.
Oktobar 2015. - U kabinetu općinskog načelnika održana je Prezentacija rezultata
istraživanja pod nazivom „Procjena sistema integriteta Općine Gračanica“ koju su organiovali
Transparency International i Općina Gračanica, na kojoj su bili prisutni ključni akteri u
Općini Gračanica (načelnik i predstavnici Općinskog vijeća, službenici, predstavnici
nevladinih organizacija i mediji). Transparency International Bosne i Hercegovine je po prvi
put izradio detaljnu procjenu sistema integriteta (LIS procjena) u 10 jedinica lokalne
samouprave, uključujući i Općinu Gračanica.
Oktobar 2015. - U kabinetu općinskog načelnika Nusreta Helića, potpisano je osam ugovora
o izgradnji stambenih objekata za korisnike čiji su domovi uništeni u poplavama. Općina
Gračanica je dodijelila besplatne placeve za izgradnju osam kuća, snosit će troškove izdavanja
dozvola i saglasnosti, uređenja komunalne infrastrukture i pristupnih puteva na lokalitetima
na kojima će se graditi objekti. Općina Gračanica snosi i troškove izgradnje temalja za
navedenih osam objekata za svaki po 5.000 KM. Riječ je o projektu kojeg implementira
UNDP u okviru EU Programa oporavka od poplava, a dio sredstava je obezbijedio Federalni
fond za pomoć nastradalim područjima od prirodne nesreće na teritoriji Federacije Bosne i
Hercegovine.
Oktobar 2015. - U multifunkcionalnoj sali Općine Gračanica, u organizaciji Općine
Gračanica, MarketMakers projekta i NERDA-e, održan je sastanak na temu Upravljanje
rizicima u slučajevima katastrofe. Općina Gračanica je potpisala Ugovor o poslovnoj saradnji
sa Uredom Helvetas Swiss Intercooperation u Bosni i Hercegovini sa ciljem stupanja u
partnerski odnos Općine Gračanica i MarketMakers projekta, te izgradnje saobraćajnice koja
povezuje magistralni put M4 i Sočkovački put. Projekat je podržan od Vlade Švicarske, a
realizuje se u okviru projekta MarketMakers čija je vrijednost 165.235 KM.
Novembar 2015. - Općinski načelnik Nusret Helić u prostorijama Bosanskog kulturnog
centra Gračanica uručio je besplatne udžbenike za 53 učenika romske populacije. Općina

Gračanica već petu godinu obezbjeđuje udžbenike za romsku populaciju a vrijednost uručenih
udžbenika iznosi oko 11.000 KM.
Novembar 2015. – U krugu JKP „Komus“ održana je primopredaja 72 kante za odvojeno
odlaganje ambalažnog otpada za sve vrtiće, osnovne i srednje škole koje će biti postavljene
ispred škola i vrtića u općini Gračanica. Primopredaji su prisustvovali Općinski načelnik
Nusret Helić, direktor JKP „Komus“ Senad Memić i stručna saradnica za prodaju i
komunikacije Ekopaka Samra Jažić.
Novembar 2015. - U multimedijalnoj sali Općine Gračanica održan je okrugli sto na temu
„Uloga obrazovanja i civilnog društva u izgradnji mira u lokalnim zajednicama“, u okviru
projekta PRO-Budućnost (Povjerenje, Razumijevanje, Odgovornost za Budućnost) Američke
agencije za međunarodni razvoj (USAID) koji implementira Catholic Relief Services u
saradnji sa Fondacijom Mozaik, Caritasom BK BiH, Forumom građana Tuzle i Helsinškim
parlamentom građana Banja Luka.
Novembar 2015. - U prostorijama Javne ustanove Mješovite srednje škole Gračanica
upriličeno je svečano otvorenje multimedijalne sale, kojem su prisustvovali pored općinski
načelnik Nusret Helić i ministar obrazovanja, nauke, kulture i sporta Tuzlanskog kantona Izet
Jagodić, ministar prostornog uređenja i zaštite okolice, Hasan Ferhatović. U opremanje
Multimedijalne sale, renoviranje sportske sale „Partizan“ kao i druge projekte, uloženo je oko
170.000 KM. U pomoći oko realizacije navedenih projekata učestvovali su privrednici kao i
lokalna vlast.
Novembar 2015. – Uspješno organizovan tradicionalni gračanički vašer
Novembar 2015. - U mjesnoj zajednici Lukavica, obilježeno je svečano otvorenje
novoasfaltiranog puta u Prnjavoru, koja je bila blokirana nekoliko mjeseci zbog
prošlogodišnjih elementarnih nepogoda. Projekt izgradnje puta realiziran je uz pomoć Općine
Gračanica i Svjetske banke. Vrijednost projekta je 250.000 KM.
Novembar 2015. - Općinski načelnik je obišao lokaciju u Lukavici na kojoj je počela
izgradnja temelja za osam stambenih kuća za porodice čiji su domovi uništeni tokom poplava.
Riječ je o projektu kojeg implementira UNDP u okviru EU Programa oporavka od poplava.
Novembar 2015. - U Gračanici, kao centralnom mjestu obilježavanja Dana državnosti za
područje Tuzlanskog kantona, u organizaciji SABNOR-a TK, UABNOR-a Gračanica i
Općine Gračanica, organizovano je svečano obilježavanje 25. novembra – Dana državnosti
BiH. Započelo je 23.12.2015. na srpskom groblju, otkrivanjem nadgrobne spomen ploče
Stojanu Maksimoviću, nosiocu partizanske spomenice 1941. godine i jednog od osnivača
Srpskog građanskog vijeća u Općini Gračanica. Nastavljeno je 24.11.2015. godine
tradicionalnim obilaskom i polaganjem cvijeća na tri gradska spomen-obilježja.Obilježavanje
Dana državnosti BiH nastavljeno je u foajeu BKC-a izložbom slika „Antifašizmom za državu
Bosnu i Hercegovinu“ autora Edin Šaković te je u prepunoj velikoj sali BKC-a, održana
je svečana akademija sa prigodnim kulturno-umjetničkim programom. Na svečanoj akademiji
su prisustvovali: premijer Tuzlanskog kantona Bego Gutić sa saradnicima, ministri te gosti sa
područja cijelog TK te je općinski načelnik održao svečani referat.
Novembar 2015. - Konsultantska firma Development Consulting Group (DCG) je posjetila
Općinu Gračanica, u okviru UNDP Municipal Environmental and Economic Governance
(MEG) Projekta u kojem Općina Gračanica učestvuje, konsultantska firma Development
Consulting Group (DCG) angažovana je da sprovede istraživanje općinskih kapaciteta za
bavljenje poslovima lokalnog ekonomskog razvoja, kako u vezi statusa ključnih procesa i
dokumenata, tako i u vezi sprovođenja aktivnosti i dosadašnjih rezultata.
Decembar 2015. - U foajeu BKC-a Gračanica, upriličeno je obilježavanje „Međunarodnog
dana osoba sa invaliditetom“, gdje je Udruženje roditelja djece i mladih sa posebnim
potrebama "Futura" je uz finansijsku podršku Općine Gračanica organizovala izložbu
povodom obilježavanja „Međunarodnog dana osoba sa invaliditetom“, koju je općinski
načelnik otvorio. Potvrda veće brige za ove kategorije je i Odluka načelnika da obezbjedi

sredstva i od decembra mjeseca finansira rad logopeda, tri puta sedmično, u udruženju
roditelja djece i mladih sa posebnim potrebama "Futura".
Decembar 2015. - U kabinetu općinskog načelnika održan je sastanak na temu: "Razmatranje
realizacije ugovora o izvođenju radova na rekonstrukciji i proširenju sistema za prikupljanje i
odvođenje fekalnih i oborinskih voda za gradsko područje Gračanice". Sastanku su
prisustvovali općinski načelnik, Aida Hodžić šef službe za prostorno uređenje, geodetske i
imovinsko-pravne poslove, predstavnici izvođača radova d.o.o “EURO-ASFALT”,
predstavnici centralizovanog nadzora “LOUIS BERGER” i nekoliko uposlenika Općine
Gračanica.
Decembar 2015. - Mjesnu zajednicu Stjepan Polje posjetio je općinski načelnik, povodom
izgradnje novoasfaltiranog puta koji povezuje MZ Stjepan Polje sa MZ Malešići. Vrijednost
projekta je 135.000 KM za koje je Općina Gračanica obezbjedila 115.000 dok su građani
učestvovali sa 20.000 KM..
Decembar 2015. - Završena je sanacija klizišta i izgradnja tribina uz poligon malih sportova u
mjesnoj zajednici Piskavica, čime su stvorene pretpostavke za organizovanije aktivnosti
mladih u ovoj mjesnoj zajednici.Vrijednost projekta je 18.000 KM a sredstva je obezbijedila
Općina Gračanica.
Decembar 2015. - U multimedijalnoj sali Općine Gračanica, održane su dvije prezentacije
idejnog rješenja za javnu rasvjetu u centru grada. Predstavnici Philipsa i Elektrokovina su
prezentovali idejna rješenja, koja obuhvataju najsavremeniju tehnologiju i rasvjetu na tržištu.
Decembar 2015. – U organizaciji Sportskog saveza Općine Gračanica i pod pokroviteljstvom
Općine Gračanica, u velikoj sali BKC-a, održana manifestacija izbora najboljih sportista
Općine Gračanica u 2015. godini. Priznanje za razvoj sporta na nivou Općine Gračanica u
2015. godini pripalo je Općinskom načelniku Nusretu Heliću.
Decembar 2015. - Završeni radovi na asfaltiranju puta od naselja Ograđenica prema
naseljima Prnjavor i Bijeli potok u MZ Lukavica. Dužina asfaltirane dionice iznosi preko 800
m, a Sredstva od oko 250.000 KM za asfaltiranje ove dionice puta u Lukavici su obezbijedili
Općina Gračanica i Federalno ministarstvo poljoprivrede, vodoprivrede i šumarstva. Tim
povodom put je svečano otvorio Općinski načelnik Nusret Helić i izvršio obilazak lokacije.
Decembar 2015. - potpisivanje ugovora između Ministarstva za boračka pitanja Tuzlanskog
kantona i krajnjih korisnika Općine Gračanica za dodjelu finansijskih sredstava za pomoć u
rješavanju stambenih potreba socijalno ugroženih branilaca i članova njihovih porodica a
krajnji cilj programa je zadovoljenje minimalnih uslova za njihovo življenje.
Decembar 2015. - Općinski načelnik je posjetio Udruženje Ratnih vojnih invalida Gračanica i
sa rukovodstvom razgovarao o problemima, aktivnostima na pomoći Općine u pripremi
projekata za samozapošljavanje ratnih vojnih invalida, oko rješavanja pitanja parkiranja u
gradu kao i dodatnoj finansijskoj pomoći udruženju.
Decembar 2015. - Našim najmlađim sugrađanima koji se liječe na Pedijatrijskom odjelu
Opće bolnice „Dr. Mustafa Beganović“ u Gračanici Općinski načelnik Nusret Helić uručio
novogodišnje paketiće.
Decembar 2015. – Organizovan doček Nove godine na otvorenom u centru grada, kao i
novogodišnji koncert za najmlađe.


